
davlat

O‘zbekiston Respublikasi
  Prezidenti    SH. MIRZIYOYEV

Toshkent shahri,
2024-yil 19-iyul

2024/2025 O‘QUV YILI UCHUN DAVLAT OLIY TA’LIM MUASSASALARIGA  
O‘QISHGA QABUL QILISHNING DAVLAT BUYURTMASI PARAMETRLARI TO‘G‘RISIDA

Rivoj lanayotgan iqt isodiyot 
tarmoqlari va sohalarida ehtiyoj 
yuqori bo‘lgan bakalavriat ta’lim 
yo‘nal ish lar i  va magist ratura 
mutaxassisl iklari bo‘yicha oliy 
ma’lumotli kadrlar tayyorlashni 
ta’minlash, oliy ta’lim tashkilotlarida 
yoshlarning sifatl i  ta’ l im olish 
imkon iya t la r in i  kengay t i r i sh , 
shuningdek, kadrlar tayyorlashni 
tarmoq, hududiy va maqsadli 
investitsiya loyihalariga manzilli 
yo‘naltirish maqsadida:

1. O‘zbekiston Respublikasi 
Prezidentining 2024-yil 24-maydagi 
“Oliy ta’lim tashkilotlariga o‘qishga 
qabul qilish va davlat buyurtmasini 
joylashtirish tizimini takomillashtirish 
to‘g‘risida”gi PF–81-son Farmoniga 
muvofiq:

davlat buyurtmasi parametrlarini 
bakalavriat ta’lim yo‘nalishlari va 
magistratura mutaxassisl ik lar i 
bo‘yicha kunduzgi ta’lim shaklida 
tasdiqlash tartibi joriy etilganligi;

davlat  buyurtmasi bo‘yicha 
kvotalar taqsimotida muhandislik, 
tibbiyot, aniq va tabiiy fanlar bilim 
sohalariga ustuvorlik berilganligi;

davlat oliy ta’lim muassasalari 
uchun o‘rnatilgan tartib va shartlar 
bo‘yicha talabalar qabulini amalga 
oshiruvchi nodavlat oliy ta’l im 
tashkilotlariga davlat buyurtmasining 

taqsimotida ishtirok etishga ruxsat 
etilganligi;

2024/2025 o‘quv yilidan boshlab 
davlat oliy ta’lim muassasalariga 
qabul qilish bo‘yicha imtihonlar “avval 
test, so‘ng tanlov” tamoyiliga muvofiq 
o‘tkazilishi belgilanganligi ma’lumot 
uchun qabul qilinsin.

2. 2024/2025 o‘quv yili uchun 
davlat oliy ta’lim muassasalariga 
o‘qishga qabul qilishning davlat 
buyurtmasi parametrlari:

bakalavrlar tayyorlash bo‘yicha 
kunduzgi ta’lim shakliga – 34 838 
nafar etib, 1-ilovaga muvofiq;

magistrlar tayyorlash bo‘yicha – 
9365 nafar etib, 2-ilovaga muvofiq 
tasdiqlansin.

3. Oliy ta’lim, fan va innovatsiyalar 
vazirligi quyidagilarni O‘zbekiston 
Respublikasi ta’lim tashkilotlariga 
qabul  q i l ish bo ‘y icha dav la t 
komissiyasiga (keyingi o‘rinlarda – 
Davlat komissiyasi) taqdim etsin:

a) uch kun muddatda:
davlat buyurtmasining taqsimotida 

ishtirok etish istagini bildirgan hamda 
talabalar qabulini davlat oliy ta’lim 
muassasalari uchun o‘rnatilgan tartib 
va shartlarda amalga oshiruvchi 
nodavlat oliy ta’lim tashkilotlari 
ro‘yxatini;

davlat oliy ta’lim muassasalari va 
davlat buyurtmasining taqsimotida 
ishtirok etuvchi nodavlat oliy ta’lim 
tashkilotlarining takliflariga asosan 
2024/2025 o‘quv yili uchun oliy ta’lim 
muassasalari, ta’lim shakllari va 
ta’lim tillari kesimidagi umumiy qabul 
parametrlari bo‘yicha takliflarni;

b) bir hafta muddatda:
respublikada faoliyat yuritayotgan 

xorijiy oliy ta’lim tashkilotlari va 
ularning filiallari hamda nodavlat 
oliy ta’lim tashkilotlariga ajratilgan 
1200 ta davlat grantining taqsimoti 
yuzasidan takliflarni;

Oila va xotin-qizlar qo‘mitasi 
bilan birgalikda xotin-qizlar uchun 
ajratilgan 2000 ta davlat grantining 
taqsimoti yuzasidan takliflarni;

o‘zbek tili va adabiyoti, tarix, 
madaniyat, san’at va hunarmandchilik 
yo‘nal ishlar ida o‘qish istagini 
bildirgan, xorijda istiqomat qilayotgan 
yosh vatandoshlar uchun 30 ta 
davlat granti bo‘yicha takliflarni.

4. Davlat komissiyasi bir hafta 
muddatda 2024/2025 o‘quv yili 
uchun:

a) bakalavriat ta’lim yo‘nalishiga 
qabul bo‘yicha:

oliy ta’lim muassasalari, ta’lim 
shakllari va ta’lim tillari kesimidagi 
umumiy qabul parametrlarini;

imtiyozga ega abituriyentlar uchun 

qo‘shimcha qabul parametrlarini;
teg ish l i  baka lavr ia t  ta ’ l im 

yo‘nalishining oldingi o‘quv yilidagi 
o‘rtacha o‘tish ballarini hisobga olgan 
holda davlat granti va to‘lov-kontrakt 
asosida o‘qishga qabul qilishning 
minimal o‘tish balini;

hududlar, sohalar va tarmoqlarning 
oliy ma’lumotli kadrlarga bo‘lgan 
ehtiyojini ta’minlash uchun davlat 
organlari va tashkilotlari hamda 
ustav fondida (ustav kapitalida) 
davlat ulushi 50 foiz va undan 
ortiq bo‘lgan xo‘jalik jamiyatlari 
buyurtmalariga muvofiq, umumiy 
davlat granti  asosidagi qabul 
parametrlari doirasida maqsadli 
qabul kvotalarini va ushbu 
kvotalarning tuman (shahar)lar 
kesimidagi taqsimotini;

har bir bakalavriat ta’lim yo‘nalishi 
bo‘yicha oliy ta’lim tashkilotining 
umumiy qabul  parametr iga 
nisbatan davlat granti kvotasining 
ulushini ta’lim sohalari (bakalavriat 
ta’lim yo‘nalishlari) kesimida;

b) magistratura mutaxassis-
liklari bo‘yicha qabul parametrlarini 

davlat granti va to‘lov-kontraktga 
a j r a t g a n  h o l d a  o l i y  t a ’ l i m 
muassasalari va tillar kesimida 
tasdiqlasin.

5. Belgilansinki, davlat oliy ta’lim 
muassasalariga kirishda to‘plagan 
baliga nisbatan ma’lum miqdordagi 
qo‘shimcha ball beriladigan shakldagi 
imt iyozga ega ab i tu r iyent la r 
2024/2025 o‘quv yilida tanlagan 
ta’lim yo‘nalishi bo‘yicha belgilangan 
o‘tish bali va undan yuqori ball 
to‘plagan taqdirda, to‘plagan baliga 
mos ravishda davlat granti yoki to‘lov-
kontrakt asosida qo‘shimcha kvota 
bilan talabalikka tavsiya etiladi.

6. Mazkur farmoyishning ijrosini 
samarali tashkil qilishga mas’ul va 
shaxsiy javobgar etib oliy ta’lim, fan 
va innovatsiyalar vaziri K.A.Sharipov 
belgilansin.

Farmoyish ijrosini nazorat qilish 
O‘zbekiston Respublikasi Bosh vaziri 
A.N.Aripov va O‘zbekiston Respublikasi 
Prezidenti Administratsiyasi Ijtimoiy 
rivojlanish departamenti rahbari 
O.K.Abduraxmanov zimmasiga 
yuklansin.

O‘zbekiston Respublikasi Prezidentining

f a R m O y i sh i

Dastlab O‘rta Chirchiq tumani Qorasuv 
mahallasida joylashgan umumiy qiymati 
30 mlrd. so‘mga teng bo‘lgan shirin 
makkajo‘xori mahsulotlarini yetishtirish 
va qayta ishlash korxonasi faoliyati 
bilan tanishildi. Bu yerda yaratilgan 
130 dan ortiq ish o‘rinlarining 95 foizini 

Muloqot

Senat Raisi ayollar bandligini 
ta’minlash ishlari bilan tanishdi

Oliy Majlis Senati Raisi Tanzila Norboyeva hududlarni ijtimoiy-iqtisodiy 
rivojlantirish, aholi turmush farovonligini oshirish, xotin-qizlar bandligini 
ta’minlash borasida amalga oshirilayotgan ishlar bilan yaqindan tanishish 
maqsadida Toshkent viloyatida bo‘ldi. Mahallalarga tashrif buyurib, aholi 
vakillari bilan samimiy muloqotlar o‘tkazdi.

Aholi salomatligini mustahkamlash, sog‘lom avlodni 
tarbiyalashning muhim omili sifatida mamlakatimizda sport keng 
rivojlantirilmoqda. Buning uchun stadionlar, mashg‘ulot zallari, 
“workout” maydonchalari, yugurish yo‘laklari, sport maktablari 
va majmualaridan iborat ulkan infratuzilma bor.

Mahallalardagi sog‘lom muhit, hududiy musobaqalar, 
“Besh tashabbus olimpiadasi” ta’sirida sportsevarlar safi 
kengayib bormoqda. Shu bilan birga, yoshlar orasidan 
qobiliyatlilari saralab olinib, mahoratli professional sportchilar 
tayyorlanmoqda.

“O‘zbekiston – 2030” strategiyasini “Yoshlar va biznesni 
qo‘llab-quvvatlash yili”da amalga oshirishga oid davlat dasturida 
bu soha bo‘yicha ham ko‘plab vazifalar belgilangan. Unga 
muvofiq umumiy ta’lim muassasalari birlamchi sport jihozlari 
bilan ta’minlandi. Mahallalardagi stadionlar va boshqa sport 
maydonchalaridan foydalanish vaqti uzaytirildi. 10 million aholini 
ommaviy sportga jalb qilish maqsadida joylarda futbol, voleybol, 
stol tennisi, shaxmat, shashka, yengil atletika, kurash kabi sport 
turlari bo‘yicha besh bosqichli musobaqalar o‘tkazilmoqda.

Hududlarda sport bilan shug‘ullanish uchun sharoitlarni 
kengaytirish, seleksiya jarayonlarini raqamlashtirish, ilg‘or 
tajribalarni o‘zlashtirish borasidagi ishlar ham qayd etildi.

Davlatimiz rahbariga XXXIII yozgi Olimpiya o‘yinlariga 
tayyorgarlik bo‘yicha ham axborot berildi.

Ma’lumki, ushbu nufuzli musobaqa 26-iyul – 11-avgust 
kunlari Fransiya poytaxti Parij shahrida bo‘lib o‘tadi. Unda 206 
ta mamlakatdan 10 mingdan ortiq sportchi ishtirok etadi.

O‘zbekistondan 19 ta sport turi bo‘yicha jami 90 nafar 
sportchi qatnashadi. Ahamiyatlisi, an’anaviy sport turlaridan 
tashqari bu yil ilk bor futbol, suvga sakrash, kamondan otish, 
ayollar kurashi bo‘yicha ham yo‘llanmalar olingan. Qolaversa, 
bu yilgi olimpiyachilarimizning 36 foizini xotin-qizlar tashkil 
etmoqda.

Terma jamoalarimiz ushbu nufuzli musobaqaga yuqori 
darajada hozirlik ko‘rdi. Har bir sportchi bo‘yicha individual 
strategiya qabul qilinib, ularning saralash musobaqalaridagi, 
mahalliy va xorijiy o‘quv-mashg‘ulotlardagi ishtiroki ta’minlandi. 
15 ta olimpiya va paralimpiya markazida hamda viloyatlardagi 
sport bazalarida tayyorgarlik uchun zarur sharoitlar yaratildi. 
Shuningdek, sportchilar muntazam chuqurlashtirilgan tibbiy 
ko‘rikdan o‘tkazilib, tibbiy-biologik ta’minot va farmakologiya 
yo‘nalishlarida tizimli choralar ko‘rildi.

Davlatimiz rahbari Olimpiya o‘yinlarida sportchilarimizga 
muvaffaqiyat tiladi. Mutasaddilarga iqtidorli yoshlarni tanlash 
va qo‘llab-quvvatlash, milliy terma jamoalar uchun sifatli zaxira 
shakllantirib borish bo‘yicha ko‘rsatmalar berildi.

O‘zA.

SPORT VA OLIMPIYA 
HARAKATI RIVOJI 

BO‘YICHA  
AXBOROT BERILDI

Prezident Shavkat Mirziyoyevga 
ommaviy sport va olimpiya 
harakatini kengaytirishga  

oid ishlar yuzasidan  
axborot berildi.

ayollar band etgan. Senat Raisi korxona 
xodimlari mehnat sharoitlarini yanada 
yaxshilash va ularning ijtimoiy himoyasini 
kuchaytirish yuzasidan o‘z takliflarini 
bildirdi.

Tumanning “Turkiston” mahalla 
fuqarolar yig‘ini hududida ochilgan 

“Qorasuv invest mebel savdo” ishlab 
chiqarish korxonasiga tashrif chog‘ida 
aho l i ,  ayn iqsa,  xo t in -q iz la rn ing 
bandligini ta’minlash maqsadida ishga 
tushiri layotgan loyihalar xususida 
ma’lumot berildi. Korxona ayni paytda 
mahalladagi mebel ishlab chiqarish 
bilan shug‘ullanadigan fuqarolarning 
ishlab chiqarish faoliyatini kooperatsiya 
usulida tashkil etib, ularni dual ta’lim tizimi 
asosida o‘qitish va malakasini oshirishga 
ham e’tibor qaratmoqda. 

– Janob Pan Gi Mun, 
2 0 1 6 - y i l d a n  b o s h l a b 
m a m l a k a t i m i z  b a r c h a 
sohada –  s iyosat  va 
i q t i s o d i y o t d a n  t o r t i b 
diniy-ma’rifiy jabhalarda 
tub islohotlar bilan ajralib 
turadigan yangi taraqqiyot 
bosqichiga qadam qo‘ydi. 
O ‘zbek is ton  juda  tez 
o‘zgaryapt i ,  is lohot lar 
samaralari ko‘zga yaqqol 
tashlanmoqda. Umumiy 
farovonl ikka er ishish, 
kambag‘allikni qisqartirish, 
inson huquqlari himoyasini 
m u s t a h k a m l a s h n i  o ‘ z 
hayotining asosiy maqsadi 
qilib olgan inson sifatida bu 
jarayonlar haqida nima deya 
olasiz?

– Bundan b i r  necha 
yil avval, ya’ni COVID-19 
p a n d e m i y a s i d a n  o l d i n 
P r e z i d e n t  S h a v k a t 
Mirziyoyev Janobi oliylari 
O‘zbekistonga rahbar bo‘lib 
ke lgach,  b i r  qator  o ‘ ta 
muhim islohotlarni boshladi, 
samarali boshqaruv, iqtisodiy 
o‘sish va aholi farovonligini 
yaxshilash – islohotlarning 
asosiy maqsadiga aylandi. 
Bular to‘g‘r isida ko‘plab 
ma’lumotlar o‘qiganman. Meni 

Intervyu

Pan Gi Mun:

O‘zBEKISTON PREzIDENTI 
RAHNAMOLIGIDA AMALGA 

OSHIRILAYOTGAN ISLOHOTLAR 
NATIJALARI BUTUN MINTAQA 

HAYOTINI YANADA YAXSHILASHGA 
YORDAM BERADIGAN O‘zGARISHLAR 

zANJIRINI YARATADI
Birlashgan Millatlar 
Tashkiloti sobiq  

Bosh kotibi, Yashil 
o‘sish global instituti 
(GGGI) Assambleyasi 

prezidenti va  
Kengashi raisi  

Pan Gi Mun “Dunyo” 
axborot agentligiga 

intervyu berdi

eng hayratga solgan narsa 
shuki, Prezident Shavkat 
M i rz i yoyev  mamlaka tn i 
har tomonlama yangilash 
v a  f a r o v o n l a s h t i r i s h d a 
us lub iy  yondashd i .  Bu 
yangilanishlar tashqi dunyo 
bilan aloqalarning sezilarli 
darajada kengayishi, aholi 
uchun  in f ra tuz i lman ing 
yaxshilanishi, korrupsiyaga 
qarshi kurashish, xalqaro 
moliya institutlari va xususiy 
kompaniyalar bilan hamkorlik 
q i l i sh  imkon iya t la r in ing 
oshishiga xizmat qildi.

Ishonchim komilki, bunday 
i s loho t la rn ing  bosh ida , 
ayniqsa, ko‘p qiyinchiliklar 
bo‘lgan, shu sababli Prezident 
Shavkat Mirziyoyev Janobi 
oliylariga minnatdorlik bildirish 
kerak, deb hisoblayman. 
Hatto G‘arb mamlakatlarida 
ham, mening Vatanimda ham 
har qanday o‘zgarishlarga 
x o l i s o n a  o ‘ y l a m a s d a n , 
shaxsiy manfaat yoki boshqa 
sabablarga ko‘ ra qat ’ iy 
qarshilik ko‘rsatadiganlar 
t o p i l a d i .  M e n i m c h a , 
O‘zbekiston kabi sobiq ittifoq 
mamlakatida ushbu jarayon 
yanada murakkabroq 
kechadi. 2

Buni joriy yilning 6 oyida 
erishi lgan ko‘rsatkichlarda 
h a m  k o ‘ r i s h  m u m k i n . 
Y i l  b o s h i d a n  b u y o n 
mamlakatimizda yarati lgan 
qo‘shilgan qiymat 6,4 foizga 
k o ‘ p a y i b ,  5 6 7 , 4  t r i l l i o n 

so‘mga, ya’ni 45,1 milliard 
dollarga yetdi. Bu ko‘rsatkich 
i lgari  kuzati lmagan bo‘ l ib, 
er ishi lgan yutuqlar  to ‘g ‘ r i 
t a n l a n g a n  i s l o h o t l a r  v a 
x a l q i m i z n i n g  f i d o k o r o n a 
mehnati samarasidir. 

Sarhisob qilinayotgan davrda 
bozor xizmatlari 12,9 foiz, 
sanoat 7,8 foiz, qurilish ishlari 
10,1 foiz va qishloq xo‘jaligi 3,8 
foizga o‘sdi. Yil boshidan 3,5 
milliard dollarlik 3 mingta loyiha 
ishga tushirildi va 76 mingta 
yuqori daromadli doimiy ish o‘rni 
yaratildi.

Iqtisodiyotni 
erkinlashtirishga qaratilgan 

islohotlar 
Xabaringiz bor, bundan 5 

yil oldin O‘zbekiston “yashil” 
iqtisodiyotga o‘tish strategiyasini 
qabul qilgan edi. Unda yaqin 
o‘n yilda mamlakatda uglerod 
sarfini keskin kamaytirish, 
i q t i s o d i y o t n i n g  b a r c h a 
tarmog‘ida ekologik toza va 
resurstejamkor texnologiyalarni 
joriy etish, qayta tiklanuvchi, 
samarali energiya manbalaridan 
keng foydalanish ko‘zda tutilgan.

Yorqin manzillar sari

Keyingi yillarda O‘zbekistonda iqtisodiyotning bir qator tarmoqlarini liberallashtirish 
va xususiy sektorni rivojlantirish uchun sharoitlarni yaxshilash bo‘yicha muhim islohotlar 
amalga oshirildi. Ijtimoiy-iqtisodiy sohadagi uzoq vaqt davomida yig‘ilib qolgan jiddiy 
tizimli muammolarni hal etish, aholining munosib hayot kechirishini ta’minlash va 
tadbirkorlik faoliyatini rag‘batlantirish uchun shart-sharoitlar yaratishga qaratilgan ishlar 
izchil olib borildi. Bugungi kunga kelib ushbu keng qamrovli islohotlar o‘z samaralarini 
bermoqda.

O‘zBEKISTON TANLAGAN YO‘L

Mamlakatning tabiiy boyliklari katta 
ahamiyat kasb etsa-da, ular o‘z-o‘zidan 
taraqqiyotni ta’minlay olmaydi. Bunday 
resurslardan oqilona foydalanish, tabiiy 
xomashyoni qayta ishlab, yuqori qo‘shilgan 
qiymat hosil qilib, milliy yuksalishning muhim 
vositasiga aylantirish zarur. Bu esa iqtisodiyot 

va kadrlar tayyorlash siyosati tufayli yuz beradi.
Jahonda  qaz i lma boy l i k la r i  ko ‘p 

bo‘lishiga qaramasdan qashshoqligicha 
qolayotgan va, aksincha, bunday boyliklarga 
ega bo‘lmagan holda yuksak taraqqiyotga 
erishgan mamlakatlar bor. Ular bir-biridan 
ilm-fan, texnologiyalar va kadrlar malakasi 

o‘rtasidagi o‘ta katta jarlik mavjudligi bilan 
farq qiladi. Inson omili, kadrlar malakasi, 
mehnatsevarligi, halolligi, innovatsion tafakkuri 
oxir-oqibat ijtimoiy taraqqiyotga hal qiluvchi 
ta’sir ko‘rsatadi. 

Inson omilini rivojlantirish, zamonaviy 
kadrlarni tayyorlash ta’lim-tarbiya tizimidan 
boshlanadi. Shu sababli davr talablaridan 
ortda qolishni istamaydigan davlatlar mudom 
umumta’lim, kasb-hunar va oliy ta’limga, 
jumladan, texnik ta’limga yetarlicha e’tibor berib 
kelgan.

Prezident tashabbuslari – amalda

Har qanday mamlakatning taraqqiyoti ko‘p jihatdan kadrlar salohiyatiga hamda 
iqtisodiyot, ta’lim, kadrlar sohasida davlat tomonidan olib borilayotgan siyosatga 
bog‘liq. 

Intellekti va malakasi yuqori kadrlar – 
taraqqiyot kafolati



2024-yil 23-iyulDAVR   www.xs.uz        /xalqsuzi.uz         @xs_uz2 Xalq so‘zi

2024-yilning yanvar – iyun oylarida jami 4 641 ta ariza bo‘yicha 2 798 ta tashkilotga 10 trln. 693,8 mln. so‘m QQS qaytarilgan.

Senat Raisi ayollar bandligini 
ta’minlash ishlari bilan tanishdi

Is lohot larning samaralar i  qo‘shni 
davlatlarga ijobiy ta’sir ko‘rsatib, kelgusi 
yillarda butun mintaqa hayotini yanada 

yaxshilashga yordam beradigan o‘zgarishlar zanjirini 
yaratadi, deb o‘ylayman.

– 2010, 2015 va 2018-yillarda mamlakatimizga 
amalga oshirgan tashriflaringizni O‘zbekiston xalqi 
o‘zgacha mamnuniyat bilan eslaydi. Siz ekologik 
ofat zonasi bo‘lgan Orolbo‘yi mintaqasiga tashrif 
buyurgan BMTning birinchi Bosh kotibi bo‘ldingiz. 
Ushbu tashriflar O‘zbekistonning barqaror 
rivojlanishga erishish va global ofat – Orol 
dengizining qurishi oqibatlariga qarshi kurashish 
borasida amalga oshirayotgan sa’y-harakatlariga 
kuchli turtki bo‘ldi...

– Birlashgan Millatlar Tashkiloti Bosh kotibi 
sifatidagi faoliyatim davomida ko‘plab mamlakatlarga, 
xususan, menda unutilmas taassurot qoldirgan 
Orol dengizi kabi mintaqalarga borishga harakat 
qildim. Bu safarlar barqaror rivojlanish nima uchun 
bunchalik muhimligini va nega men 2030-yilgacha 
Barqaror rivojlanish kun tartibiga erishish uchun dunyo 
yetakchilari bilan birgalikda ish olib borishga qat’iy 
qaror qilganimni eslatib turadi. Shuningdek, ko‘pincha 
bir vaqtlari korrupsiyalashgan yoki layoqatsiz hukumat 
tomonidan qisqa muddatli foyda evaziga amalga 
oshirilgan noto‘g‘ri siyosat va rejalashtirish oqibatlari 
odamlarga ulkan va uzoq muddatli salbiy ta’sir 
ko‘rsatishi mumkinligini aniq eslatib turadi. Orolbo‘yiga 
tashrifim davomida dengizga bog‘lanib qolgan ko‘plab 
baliqchilar va dehqonlarning bugungi holatiga, ularning 
muammolariga guvoh bo‘ldim.

Quvonarlisi, o‘zbek xalqi og‘ir sinovlardan 
omon qolgan kuchli xalqdir. Yana shuni bilamanki, 
O‘zbekiston Koreya yarim orolidan tashqarida etnik 
koreyslar yoki XX asr boshlarida mamlakatingizga 
ko‘chib borgan Koryo insoni eng ko‘p bo‘lgan 
mamlakatlardan biridir. Tarix fani ixlosmandi sifatida 
ularning hikoyalari meni doim hayratda qoldirgan va 
ular bilan qondoshlik tuyg‘usini his qilmaslikning iloji 
yo‘q. Umid qilamanki, O‘zbekistonga yana tashrif 

buyurish imkoniyatiga ega bo‘laman.
– O‘zbekiston uchun muhim bo‘lgan Orol 

dengizi mavzusiga batafsil to‘xtalib o‘tmoqchimiz. 
Bu global miqyosdagi falokat bo‘lib, nafaqat 
Yevroosiyo mintaqasi, balki butun sayyoradagi 
hayot va iqtisodiy jarayonlarga katta ta’sir 
ko‘rsatmoqda. O‘zbekiston jahon hamjamiyatining 
e’tiborini ushbu keng ko‘lamli ekologik ofatga 
qaratishga muvaffaq bo‘ldi. Orolni qutqarish 
xalqaro jamg‘armasi va BMT shafeligida Orolbo‘yi 
mintaqasi uchun inson xavfsizligi bo‘yicha ko‘p 
tomonlama sheriklik asosida trast fondi tashkil 
etildi va mamlakatimiz tashabbusi bilan BMT 
Bosh Assambleyasining maxsus rezolyutsiyalari 
qabul qilindi. Orol dengizining qurigan tubida 
daraxtzorlar barpo etilib, tabiiy ofat oqibatlaridan 
aziyat chekayotgan aholiga ijtimoiy yordam 
ko‘rsatilmoqda. Bu boradagi ishlar natijalarini 
qanday baholaysiz?

– Orol dengizining butunlay qurishi, haqiqatan ham, 
noto‘g‘ri olib borilgan siyosat va tabiiy resurslardan 
haddan tashqari hamda ko‘r-ko‘rona foydalanishning 
halokatli oqibatlari haqida eslatib turadi. Hozirgi kunda 
Orolbo‘yi mintaqasida, ayniqsa, Qoraqalpog‘istonda 
yashayotgan odamlar sobiq ittifoq davrida Orol 
dengiziga quyiladigan daryolar havzasidan o‘nlab 
yillar davomida noto‘g‘ri sug‘orish siyosati olib borilgani 
uchun katta badal to‘lamoqda.

Bir paytlar unumdor dehqonchilik yerlari bo‘lgan 
hududlarga shamol bilan birga qurigan dengiz tubidan 
uchib kelayotgan tuzlar keyingi avlodlar uchun og‘ir 
zarar bo‘lib qoladi. Avvalroq Orol dengizini asl holatiga 
qaytarish xalqaro hamjamiyatning sa’y-harakatlari 
diqqat markazida edi. Bugun esa buning imkoni yo‘q, 
mintaqaning hozirgi aholisiga yetkazilayotgan zararni 
kamaytirish va ularning turmushini yaxshilashdan 
boshqa narsa qilish mumkin emas.

Birlashgan Millatlar Tashkilotidan ketganimdan 
so‘ng bir ovozdan Yashil taraqqiyot global instituti 
Assambleyasi prezidenti va Kengashi raisi lavozimiga 
saylandim. 2018-yildan beri ushbu institut vakili bo‘lish 

menga katta mamnuniyat bag‘ishlaydi, chunki bu 
zamonamizning eng muhim global muammolaridan 
biri – iqlim inqirozini hal qilishni davom ettirishga imkon 
beradi.

Yashil taraqqiyot global instituti O‘zbekiston 
hukumati bilan yaqindan hamkorlik qilib kelmoqda, 
tuz l i  shamoldan h imoya q i luvch i  “yash i l ” 
qoplamalarni barpo etish, quyosh energiyasidan 
foydalanish va issiqxonalar qurish kabi aqlli 
yondashuvlar orqali Qoraqalpog‘istonda qishloq 
xo‘jaligini tiklash va himoya qilish loyihasini amalga 
oshirayotganidan juda mamnunmiz. Loyiha Koreya 
Respubl ikasi Hukumati  (KOICA) tomonidan 
moliyalashtiriladi. Bizning institut ekspertlari ushbu 
pilot loyihadan istiqbolli natijalar kuzatilganini 
aytishdi. Loyiha kelgusida yanada kengaytirilishi 
va o‘n minglab fermerlarni qamrab olishi mumkin. 
Afsuski, bu ham Orol fojiasidan oldingi holatni 
qaytara olmaydi, lekin mintaqadagi hozirgi va 
kelajak avlodlar turmushini yaxshilash, ularni 
qurigan dengiz tubidagi hayotning yangi haqiqatiga 
moslashtirishga xizmat qiladi. Umid qilamanki, biz 
ularga shu tarzda yordam bera olamiz.

– Sizning BMT Bosh kotibi lavozimida global 
isish va atrof-muhitning ifloslanishiga qarshi 
kurashish yo‘lida katta qadamlar tashlaganingizni 
juda yaxshi eslaymiz. O‘zbekiston rahbariyati 
ham “yashil” rivojlanishni ichki siyosatning 
ustuvor yo‘nalishlaridan biri sifatida belgilab, bir 
qator milliy va global tashabbuslarni ilgari surdi. 
Bu borada respublika tashqi siyosatida ham 
xalqaro hamkorlik rivojlantirilmoqda. Xususan, 
O‘zbekiston Yashil taraqqiyot global institutini 
tashkil etish to‘g‘risidagi bitimga qo‘shildi. 
O‘tgan yilning fevral oyida Toshkentda GGGI 
vakolatxonasi ochildi va Orol dengizi mintaqasida 
yirik loyihalarni amalga oshirish boshlandi. 
O‘zbekiston rahbariyatining global “yashil” kun 
tartibini qo‘llab-quvvatlash borasidagi sa’y-
harakatlarini qanday baholaysiz?

– O‘zbekiston 2019-yilda Yashil taraqqiyot global 

institutiga a’zo davlat sifatida qo‘shilganidan juda 
xursandman. Mamlakatingiz Markaziy Osiyoda 
GGGIga a’zo bo‘lgan birinchi davlat bo‘ldi. 
So‘ngra Qozog‘iston, Turkmaniston va Qirg‘iziston 
O‘zbekistondan o‘rnak olib, Yashil taraqqiyot global 
institutiga qo‘shildi. Respublika ushbu tuzilmaga 
a’zo bo‘lganidan buyon O‘zbekiston hukumati va 
Yashil taraqqiyot global instituti o‘rtasidagi hamkorlik 
doirasida “yashil” o‘sish dasturining hayotga tatbiq 
etilayotgani mamnun etadi. 

Yuqorida aytib o‘tganimdek, biz Orol dengizidagi 
tabiiy ofatdan zarar ko‘rgan qishloq xo‘jaligini 
tiklash loyihasini boshladik. Endi jamoamiz hukumat 
va bir qator xalqaro hamkorlar bilan amalga 
oshirayotgan loyihalarning xilma-xilligi, shuningdek, 
Orol dengizi mintaqasida iqlimga moslashtirilgan 
qishloq xo‘jaligi bo‘yicha ishlarning ko‘lamini 
kengaytirish masalalarini muhokama qilmoqda. 
Misol uchun, yaqinda Yashil taraqqiyot global 
instituti O‘zbekistonda “yashil” o‘sishga o‘tishni 
moliyalashtirish maqsadida “yashil” obligatsiyalar 
chiqarish uchun “O‘zsanoatqurilishbank” bilan 
anglashuv memorandumini imzoladi.

– Siz bilan eksklyuziv intervyu formatida 
suhbatlashish biz uchun sharafdir. Muloqotimiz 
so‘ngida sayyoramizning har bir aholisiga, 
jumladan, O‘zbekiston xalqiga t i lak va 
tavsiyalaringizni bildirishingizni istardik.

– Umuman o lganda,  BMT Bosh kot ib i 
sifatida dunyo xalqlariga yo‘llagan murojaatimda 
ta’kidlaganimdek, siyosiy partiya, ijtimoiy-iqtisodiy sinf, 
kasbiy, akademik, etnik, mintaqaviy mansubligidan 
qat’i nazar, har bir kishi iqlim o‘zgarishiga qarshi 
kurashish va barqaror rivojlanish, umumiy farovonlik 
va tinchlik uchun imkoni boricha qo‘lidan kelgan 
yordamini qilishi kerak, deb o‘ylayman. Ishni dastlab 
o‘z uyimizdan va oilamizdan boshlashimiz hamda o‘z 
jamiyatimizda davom ettirishimiz lozim.

Dunyodagi hozirgi murakkab sharoitda fikrlarimni 
barcha bilan baham ko‘rmoqchiman. Zotan, 
ayni muammolar ko‘pchilikni bezovta qilgani va 

qilayotgani bor gap. Ochig‘i, umumxavotirga sabab 
bo‘lgan hodisalar silsilasini insoniyatni larzaga 
solgan, o‘zidan og‘ir ijtimoiy-iqtisodiy iz qoldirgan 
COVID-19 pandemiyasidan chiqishimiz bilan Yevropa, 
Yaqin Sharq, Afrika va dunyoning boshqa ko‘plab 
mintaqalarida shiddatli mojarolar va keskinliklar 
boshlanib ketishi bilan izohlash mumkin. Global 
ta’sirga ega ayni manzaralar, albatta, barcha qatori 
mening ham ko‘nglimni og‘ritadi. Nimagaki, bugungi 
dunyo yaxlitlik sari intilayotgan dunyodir. Shu bois 
ham jahonning u burchagida mojaro teskari qutbdagi 
o‘lkaga ham birdek ta’sir etadi. Bundan ham xavotirlisi, 
sayyoramizdagi iqlim o‘zgarishi, suv muammosi kabi 
umuminqirozlar qolib, bir-birimiz bilan kurashishga, 
kuchimizni ko‘rsatib qo‘yishga berilib ketganimiz 
yanada achinarlidir.

Mening bolaligim urush davri va qashshoqlikda 
o‘tgan. Shunga qaramay, men odamlar birlashib, 
mehnatsevar va innovatsion mamlakat qura olishlariga 
guvoh bo‘ldim. Urush va kambag‘allikning dahshatli 
oqibatlariga qaramay Koreya Respublikasi oyoqqa 
turib, farovonlik darajasi, texnologik innovatsiyalar, 
inson taraqqiyoti indeksi va boshqa ko‘plab 
ko‘rsatkichlar bo‘yicha rivojlangan mamlakatga 
aylandi. Umid qilamanki, boshqa davlatlar ham Koreya 
Respublikasi izidan boradi.

O‘zimga kelsak, hech qachon umidsizlikka 
tushmaganman. Aksincha, hayotim davomida qattiq 
mehnat qilishga, boshqalarga mehribon bo‘lishga va 
umidni so‘ndirmaslikka intildim. Men Koreya urushi 
paytida Birlashgan Millatlar Tashkiloti tomonidan 
qutqarilishimni va o‘z navbatida, bir kun kelib 
BMTga Bosh kotib sifatida rahbarlik qilishimni orzu 
ham qilmaganman. Agar umidimni yo‘qotganimda, 
hayotim butunlay boshqacha bo‘lishi mumkin edi. 
Shu bois odamlardan umidsizlikka tushmaslikni, o‘zini 
va jamiyatini yaxshilash uchun harakat qilishlarini 
xohlayman.

– Mazmunli suhbat uchun minnatdorlik 
bildiramiz.

– Rahmat.

O‘ZBEkISTON gENdER SIYOSATININg 
ISPANIYAdAgI E’TIROfI

Biz va jahon

Ispaniyaning ommabop “El Mundo Financiero” elektron nashrida “O‘zbekistonda 
gender siyosati – inson huquqlarini ta’minlashning muhim mezoni” sarlavhali maqola e’lon 
qilindi.

Shu yerning o‘z ida O‘r ta 
Chirchiq tumanida ayol larni 

ish bilan ta’minlash yo‘nalishida olib 
borilayotgan ishlar batafsil tahlil qilindi. 
Tumanning faol tadbirkor ayollari bilan bo‘lib 
o‘tgan muloqotda ularning biznes rejalari 
o‘rganildi va tegishli tavsiyalar berildi.

Shundan so‘ng “Do‘stlik” MFY hududida 
225 mln. so‘mlik imtiyozli kredit mablag‘i 
hisobiga ochilgan oilaviy korxonadagi 
ishlab chiqarish jarayoni ko‘zdan kechirildi. 
Konserva mahsulotlarini bozorga yetkazib 
berayotgan va qo‘ziqorin yetishtirayotgan 
t adb i r ko r  Fe ruza  Muhammedova 
mahalladagi 10 nafar ayolni doimiy, 60 
nafarini esa mavsumiy ish bilan ta’minlagan.  

Senat Raisining navbatdagi manzili 
– Piskent tumanidagi “Oybek” hamda 
“Mingtepa” mahalla fuqarolar yig‘inlari bo‘ldi. 

“Mahalla yett i l igi”  bi lan kechgan 
muloqot chog‘ida oilalardagi ijtimoiy-
ma’naviy muhit, aholi ijtimoiy himoyasi, 
norasmiy bandlikni bartaraf etish hamda 
mahallada jinoyatchilikning oldini olish 
masalalariga alohida e’tibor qaratildi. Ayni 
chog‘da Sayxunobod tajribasi asosida aholi 
farovonligini oshirish yuzasidan ko‘rilayotgan 
choralar keng tahlil qilindi. 

Sektor rahbarlari bilan o‘tkazilgan suhbat 
asnosida tuman hokimi, bank rahbari 
va mahalla raisi hamkorligi, ya’ni uch 
tomonlama shartnoma asosida ro‘yobga 

chiqariladigan ishlarga to‘xtalib o‘tildi.
Mahalladagi nuroniylar va faol ayollar 

bilan oilalardagi ijtimoiy-ma’naviy muhitni 
yaxshilash, yoshlar tarbiyasida keksalar 
rolini oshirish, mahallani obod qilish 
yuzasidan samimiy muloqot o‘tkazildi. 

Senat Raisi Mingtepa mahallasida 
uzumchilik bilan shug‘ullanuvchi mirishkor 
Abdujalil Husanboyev xonadonida bo‘lib, 
uning rejalari bilan ham qiziqdi. 

Ol iy Maj l is Senati  Raisi  Tanzi la 
Norboyeva Toshkent viloyati hokimligida 
tuman va shaharlar hokimlari o‘rinbosarlari 
– oila va xotin-qizlar bo‘limi boshliqlari, tijorat 
banklari vakillari, kambag‘allikni qisqartirish 
va bandlik bo‘limi, Savdo-sanoat palatasi, 
Mahallalar uyushmasi rahbarlari va boshqa 
mas’ullar bilan muloqot o‘tkazdi.

Unda aholi, jumladan, xotin-qizlarning 
bandl igini  ta’minlash, tadbirkorl ikni 
rivojlantirish, kasb-hunarlarga o‘qitish 
bo‘yicha viloyatda amalga oshirilayotgan 
ishlar holati tanqidiy ko‘rib chiqildi.

Joriy yilning aprel-may oyida o‘tkazilgan 
xonadonbay o‘rganish davomida viloyat 
bo‘yicha 89 ming nafar ishlash istagini 
bildirgan xotin-qiz aniqlangan bo‘lib, 
shu kunga qadar ulardan 35,5 foizining 
bandligiga ko‘maklashilgan, kasb-hunarga 
o‘qitilgan yoki tadbirkorlik faoliyatiga jalb 
etilgan.

Shuningdek, ayrim tuman va shaharlarda 

bu boradagi ishlarda sustkashliklarga 
yo‘l qo‘yilayotgani aytib o‘tildi. Ayniqsa, 
joylardagi mavjud imkoniyatlardan to‘liq 
foydalanilmayotgani tanqid qilindi.

Aholi bandligini ta’minlash, daromadini 
oshir ish, tadbirkorl ik faoliyatini har 
tomonlama qo‘llab-quvvatlash bo‘yicha 
joylardagi ijobiy tajribalarni hududlarning 
ixtisoslashuvidan kelib chiqib tatbiq etish, 
mahallalarni rivojlantirish bo‘yicha aniq 
manzilli choralarni belgilash va amalga 
oshirilishini ta’minlash muhimligi urg‘ulandi.

Aholi, xususan, xotin-qizlarning daromad 
manbaini oshirishda barcha mutasaddilar 
sa’y-harakatini birlashtirish, bunda tegishli 
rahbarlarning mas’ul iyat ini oshir ish 
choralarini ko‘rish muhimligi qayd etildi.

Har bir tuman va shahar hokimliklari 
ushbu yo‘nalishdagi ishlarni tanqidiy, tahliliy 
ko‘rib chiqib, yil yakuniga qadar hududdagi 
ishsiz, ishlash istagi bor xotin-qizlarning 
bandligini ta’minlash, tadbirkorlik faoliyatiga 
jalb qilish bo‘yicha aniq, manzilli choralarni 
belgilashi va bajarishi lozimligi aytib o‘tildi.

Tijorat banklari vakillari har bir mahallaga 
borib, tadbirkorlik qilish istagini bildirgan 
ayollar bilan individual ishlashi, tadbirkorlik 
ko‘nikmalariga o‘qitishi va kerakli kredit 
mablag‘larini ajratishi hamda faoliyatini to‘liq 
yo‘lga qo‘ygunga qadar e’tibor qaratishi 
zarurligi ta’kidlandi.

“Xalq so‘zi”.

Nashrda yozil ishicha, Oliy Majlis 
Senatining 2021-yil 28-maydagi qarori bilan 
tasdiqlangan “O‘zbekistonda 2030-yilga 
qadar gender tenglikka erishish strategiyasi” 
xotin-qizlar va erkaklar o‘rtasida tenglik 
tamoyilini tatbiq etishdagi keng qamrovli 
yondashuvni nazarda tutadi. Qolaversa, 
strategiya erkak va ayollarning teng 
huquqlari va imkoniyatlari ro‘yobga 
chiqishi uchun shart-sharoit yaratish 
hamda insonning fundamental huquqlari 
ta’minlanishi orqali iqtisodiy, siyosiy va 
ijtimoiy hayotda gender tenglikka erishishga 
xizmat qilayotgani ham maqolada alohida 
aks ettirilgan.

“Amalda esa natijalar yanada salmoqli. 
Xususan, gender siyosati sabab – 
so‘nggi yetti yilda O‘zbekistonda xotin-
qizlarning davlat boshqaruvidagi ulushi 27 

foizdan 35 foizga ko‘tarildi. O‘zbekiston 
Prezidenti Shavkat Mirziyoyev BMT Bosh 
Assambleyasining 78-sessiyasidagi nutqida 
gender tenglikka erishish borasidagi tizimli 
ishlarni sarhisob qilib, xotin-qizlarning davlat 
boshqaruvidagi ulushi birinchi marta 35 
foizga yetganini alohida qayd etdi”, deya 
ta’kidlangan materialda.

Aytiladiki, ayni chog‘da mamlakatda Oliy 
Majlis Qonunchilik palatasi deputatlarining 
32 foizini, Senat a’zolarining 25 foizini 
ayollar tashkil etmoqda. Tadbirkor ayollar 
safi ikki barobar ko‘payib, o‘z biznesini 
yo‘lga qo‘ygan ayollar soni 205 mingdan 
oshdi. Yuz minglab ayollar kasb-hunar va 
tadbirkorlikka o‘qitildi. Sog‘liqni saqlash va 
ta’lim sohasida band bo‘lgan aholi o‘rtasida 
xotin-qizlar ulushi 77 foizni, iqtisodiyot 
va sanoat sohasida 46 foizni tashkil  
etmoqda. Oliy ta’lim muassasalarida  
ta’lim olayotgan qizlar soni 6 barobar 
ko‘paydi.

O‘zbekiston gender tenglik bilan 
bog‘liq asosiy xalqaro inson huquqlari 
shartnomalari hamda konvensiyalarini 
ratifikatsiya qilgan. U 1995-yilda Xotin-
qizlarni kamsitishning barcha shakllariga 
barham berish to‘g‘risidagi konvensiyaga 
qo‘shildi va kamsitishni bartaraf etish 
hamda ayollarning to‘liq rivojlanishi va 
farovonligini ta’minlash majburiyatini oldi. 
O‘zbekiston, shuningdek, gender tenglikka 
erishish uchun strategik maqsadlarni 
belgilab beruvchi Pekin deklaratsiyasi va 
Harakat platformasini ham tasdiqlagan 
hamda tegishli majburiyatlarni samarali 
bajarib kelmoqda.

“El Mundo Financiero” nashrida qayd 
etilishicha, O‘zbekistonda bu borada 
olib borilayotgan tizimli chora-tadbirlar 
xalqaro hamjamiyat tomonidan ham e’tirof 
etilayotir. Xususan, Jahon banki indeksida 
O‘zbekiston gender tenglik sohasida 
dunyodagi eng tez rivojlanayotgan 5 ta 
mamlakat qatoridan joy egallagan.

“Dunyo” AA.

Tabiiyki, o‘z oldiga yuksak 
maqsadlar qo‘ygan, uchinchi 
R e n e s s a n s  p o y d e v o r i n i 

yaratishga kirishgan yangi O‘zbekiston ham 
ta’lim islohotlariga ustuvorlik bermoqda. 
Doimiy ravishda sohadagi ahvol, islohotlar 
samarador l ig i ,  jahon ta j r ibasidagi 
innovatsiyalar tahlil qilib borilmoqda. Zarur 
hollarda islohotlarga kerakli o‘zgarishlar, 
qo‘shimchalar, yangiliklar kiritilmoqda.

Ta’kidlash joizki, ta’lim tizimidagi 
islohotlarni yanada chuqurlashtirish, ularga 
innovatsion o‘zgarishlar kiritib, jahon 
standartlariga va hozirgi taraqqiyotning 
amaliy ehtiyojlariga moslashtirishning 
asosiy  tashabbuskor i  va qo‘ l lab-
quvvat lovchis i  Prez ident  Shavkat 
Mirziyoyev bo‘lmoqda. Bunday tashabbus 
va g‘oyalar nafaqat “Ta’lim to‘g‘risida”gi 
va boshqa mazkur soha bilan bog‘liq 
qonunlarda, balki qonunosti hujjatlari va 
joriy qarorlarda, hukumat bayonnomalarida 
ham o‘z aksini topmoqda.

Masalan, Prezident ishtirokida shu 
yil 6-may kuni o‘tkazilgan taqdimotda 
bakalavr va magistratura yo‘nalishlari 
qayta ko‘rib chiqilishi belgilandi. Bugun 
mavjud 306 bakalavriatura, 600 dan oshiq 
magistratura yo‘nalishlaridan ayrimlari 
xalqaro standartlarga mos kelmaydi, 
zamonaviy mehnat bozori talablariga javob 
bermaydi. Bu esa bitiruvchilarni ishga 
joylashtirishda muammolar tug‘dirmoqda. 
Ularni qayta ko‘rib chiqish va talabga 
muvofiq yangi yo‘nalishlar ochish kerak. 
Umuman, mamlakatimiz ta’lim tizimini 
xalqaro tasniflarga moslashtirish zarur.

Prezident iqtidorli abituriyentlarga davlat 
granti bilan o‘qish imkoniyati yaratilishi 
lozimligini, hozirgi qabullarni to‘liq adolatli 
deb bo‘lmasligini ta’kidladi. Chunki ayrim 
yuqori ball to‘plagan abituriyentlar, agar 
ariza bergan oliy ta’lim muassasasi (OTM)
da kvotalar to‘lib qolgan bo‘lsa, o‘qishga 
kira olmaydi. Natijada abituriyentlar 
o‘rtasida bilim sohasida adolatli raqobat 
tamoyili buziladi. Bunday holatga yo‘l 
qo‘ymaslik maqsadida ishlab chiqilgan 
yangi tartibga ko‘ra endilikda eng yuqori 
ball to‘plagan abituriyent qaysi OTMni 
tanlagan bo‘lishidan qat’i nazar, davlat 
grantiga tavsiya etiladi.

Bundan tashqari, davlat granti talabaga 
to‘rt yilga berilmaydi. Aksincha, har yili 
yuqori natijalarga erishgan talabalar 
o‘rtasida qayta taqsimlanadi. Bunday 
tartibning amaliyotga joriy qilinishi, 
birinchidan, talabalarni yaxshi o‘qishga 
rag‘batlantirsa, ikkinchidan – ichki sog‘lom 
raqobatni shakllantiradi. Natijada o‘qishga 
kirishda davlat grantiga loyiq ball to‘plab, 
keyin yaxshi o‘qimay qo‘ygan, ammo 
to‘rt yil davomida davlat hisobidan o‘qib, 
stipendiya olib yurgan yoki aksincha, 
o‘qishga shartnoma asosida kir ib, 
keyin faqat a’lo baholarga o‘qisa-da, 
na stipendiya oladigan, na shartnoma 
to‘lovlarida imtiyozga ega bo‘ladigan 

talabalarga nisbatan adolat qaror topadi.
Yana bir muhim o‘zgarishlardan biri 

shundaki, endi abituriyent oliy o‘quv yurtini 
test imtihonlarigacha emas, undan keyin 
tanlaydi. Natijada yuqori ball to‘plagan 
abituriyentlar o‘qishdan chetda qolib 
ketmaydi.

Mamlakatimizda Mil l iy malakaviy 
tizimni rivojlantirish instituti tashkil 
etiladi. Bu ham juda muhim. Chunki 
mavjud sakkiz ming ishchi kasblarining 
besh  m ing tas i  bo ‘ y i cha  ma laka 
standartlari hozirgacha yaratilmagan. 
Qolganlari bo‘yicha malaka talablari 
sifati  yaxshi emas. Ma’lumki, kadr 
tayyorlaydigan o‘quv muassasalari 
bo‘lajak mutaxassisning qo‘lidan nimalar 
kelishi lozimligini, unga qo‘yiladigan 
talablarni aniq-tiniq bilib, shunga yarasha 
unda kerakli bilimlarni va ko‘nikmalarni 
shakllantirishi kerak.

Yangi O‘zbekiston tez sur ’atlarda 
rivojlanmoqda. Har yili uch mingdan ortiq 
sanoat korxonalari, yuz mingdan ziyod 
ish o‘rinlari tashkil qilinmoqda. Yigirma 
besh ming muhandis va texnologlarga 
ehtiyoj tug‘ilmoqda. Yangi korxonalar 
nafaqat mamlakat ichida, balki jahon 
bozorida ham raqobatbardosh mahsulot 
yetishtirishlari uchun ishchi kadrlar ham, 
muhandis va texnologlar ham zamonaviy 
bilimga, ishlab chiqarish ko‘nikmalariga 
ega bo‘lishlari zarur. Jahon bozorida 
raqobatbardoshlikka intilish, ayniqsa, 
muhandis- texno log lar  malakas iga 
talabni oshiradi va ular zimmasiga katta 
mas’uliyat yuklaydi. Chunki ular ishchilarni 
yangi texnologiyalardan foydalanishga 
o ‘ rgat ishdan tashqar i ,  o ‘sha tez 
o‘zgaruvchan yangi texnologiyalarni ishlab 
chiqarishga joriy etishlari zarur.

Boshlanayotgan to‘rtinchi sanoat 
inqilobi energiyaning va materiallarning 
muqobil turlariga o‘tishni taqozo etmoqda. 
Ishlab chiqarishni, iqtisodiyotni va boshqa 
sohalarni raqamlashtir ish – hozirgi 
zamon talabi. Ayniqsa, jamiyat hayotining 
barcha sohasida sun’iy intellektning 
keng qo‘l lanishi bo‘lajak muhandis 
mutaxassislarning bilimiga va mehnat 
ko‘nikmasiga talablarni bir necha karra 
oshirmoqda.

Yu q o r i d a g i l a r n i  h i s o b g a  o l i b , 
shu yil 20-iyunda davlatimiz rahbari 
muhandislar tayyorlash yuzasidan yangi 
tashabbuslarni i lgari surdi. Kadrlar 
tayyorlash ishiga qayta-qayta e’tibor 

qaratilayotgani shundan dalolat beradiki, 
mazkur masala Prezidentimizning doimiy 
e’tiborida turibdi.

Ya n g i  t a s h a b b u s l a r g a  k o ‘ r a 
m a m l a k a t n i n g  3 6  t a  t e x n i k a v i y 
ol iygohida o‘quv-tadqiqot jarayoni 
zamonaviy xalqaro tajribalar asosida 
takomillashmoqda. Masalan, Toshkent 
davlat texnika universitetida mehnat 
bozor ida ta lab yo‘qolgan 30 fo iz 
mutaxassisliklar qisqartiriladi, kafedralar 
qo‘shiladi, universitet to‘liq dual tizimga 
o‘tkaziladi. O‘quv jarayoni Germaniyaning 
Drezden  texn ika  un ive rs i te t i  va 
Yapon iyan ing S ikuba un ivers i te t i 
dasturlariga moslashtiriladi.

Boshqa un ivers i te t la r im iz  ham 
rivojlangan mamlakatlar – Germaniya, 
Yaponiya, Xitoy, Italiya, Rossiya, Turkiya, 
Janubiy Koreya, Singapur texnika 
universitetlari bilan hamkorlikni yo‘lga 
qo‘yishi kerak. Har bir oliy o‘quv yurtiga 
industrial (sanoat) sheriklar biriktiriladi. 
Bu esa talabalarning amaliyot o‘tashi va 
diplomdan keyingi ta’lim olishiga imkon 
beradi.

Davlatimiz rahbari tarmoq vazirliklari va 
yirik korxonalar huzurida o‘ttiz ikkita tarmoq 
kengashi tuzishni, ular ilmiy-texnik sohada 
tadqiqotlarning ustuvor yo‘nalishlarini 
belgilashlari va buyurtmachi bo‘lishi 
tashabbusini ham olg‘a surdi.

Ta’lim sifatini oshirish, oliy ta’lim 
muassasalar i  i lmiy-pedagogik va 
ilmiy tadqiqot salohiyatini ko‘tarish 
ularning sonini optimallashtir ishni 
taqozo etadi. Ikki-uchta bir profildagi, 
turli mahkamalarga mansub o‘rtacha, 
hatto zaif salohiyatga ega oliy ta’lim 
muassasalarini qo‘shib, o‘rniga bitta har 
jihatdan kuchli universitetning tashkil 
qilinishi maqsadga muvofiqligi bilan bir 
qatorda amaliy tomondan ham foydalidir. 
Masalan, davlat iqtisodiyot universiteti 
mavjud bo‘lishiga qaramasdan bank 
tizimi o‘zining, soliq qo‘mitasi o‘zining 
oliy o‘quv yurtlarini tashkil etib, ilmiy 
va pedagogik kuchlarni bo‘lganidan 
ko‘ra bu kadrlar bir dargohda birlashib, 
xalqaro miqyosda raqobatbardosh 
kuchli oliy ta’lim muassasasi tashkil 
qilgani ma’qul va mamlakatga foydalidir. 
Bu boshqa OTMga ham tegishl i . 
O‘zbekistonda ayni shunday oliy ta’lim 
muassasalarini optimallashtirish siyosati 
boshlandi. Ammo bu borada qilinadigan 
ishlar hali ko‘p.

Intellekti va malakasi yuqori kadrlar – 
taraqqiyot kafolati

1

Bugungi kunda Prezident Shavkat Mirziyoyev tashabbusi va amaliy yordami tufayli, 
boshqa sohalardagi kabi oliy ta’limda ham islohotlar chuqurlashib bormoqda. Maqsad 
– O‘zbekiston oliy ta’lim muassasalari jahon mehnat bozorida raqobat qila oladigan 
kadrlar tayyorlasin, ular esa uchinchi Renessans poydevorini yaratib, O‘zbekistonni 
taraqqiy etgan mamlakatlar qatoriga ko‘tarsin. Shunda yurtimizda turmush yanada 
farovonlashadi, davlatimiz o‘zining Asosiy Qonuni – Konstitutsiyasida zimmasiga olgan 
ijtimoiy davlat bo‘lish majburiyatini ado etishning yana bir muhim yo‘nalishi – yuksak 
intellektual, malakali, bilimli kadrlarni tayyorlash masalasini hal qiladi.

Abdurahim ERKAYEV,
Oliy Majlis Senati a’zosi.

25-iyul kuni Toshkent shahrida, 26-iyul kuni esa boshqa hududlarda akademik litseylarga kirish test sinovlari bo‘lib o‘tadi.  
Imtihonlar ikki smenada – soat 09:00 va 15:00da boshlanadi.

xabarlarYANGILIKLAR
TafsiLOTLaR
“Mahalla yettiligi” 
qirg‘izistonliklarda  
qiziqish uyg‘otdi

Qirg‘iz Respublikasi Vazirlar Mahkamasi huzuridagi 
Davlat xizmati va mahalliy o‘zini o‘zi boshqarish 
ishlari bo‘yicha davlat agentligi mas’ullaridan iborat 
delegatsiya yurtimizda bo‘lib, mamlakatimizning davlat 
xizmatlarini rivojlantirish borasidagi tajribalari bilan 
tanishdi.

Delegatsiya a’zolari Temuriylar tarixi davlat muzeyi, 
Qatag‘on qurbonlari xotirasi davlat muzeyi, Shayxontohur 
tumani “Gulbozor” mahalla fuqarolar yig‘inidagi “yettilik” faoliyati 
samaralarini, mahallada yaratilgan sharoitlarni ham ko‘zdan 
kechirdi. 

Mashhur kompaniyalar 
Samarqandga  
taklif etildi
Samarqand viloyati hokimi Erkinjon Turdimov 

boshchiligidagi delegatsiya shu kunlarda amaliy tashrif bilan 
Xitoy Xalq Respublikasida bo‘lib turibdi. 

Viloyat delegatsiyasi Shinjon-Uyg‘ur avtonom rayoni Urumchi 
shahrida yetakchi sanoatchilar, yirik qurilish kompaniyalari 
rahbarlari bilan uchrashuvlarda investitsiyalarni keng jalb etgan 
holda hamkorlikda loyihalarni amalga oshirish masalalarini 
muhokama qildi.

Erkinjon Turdimov dunyoga mashhur kompaniyalar rahbarlari 
va tadbirkorlarni Samarqandga, hamkorlikda ishlashga 
taklif qildi. Yurtimizda xorijlik tadbirkorlar uchun yaratilgan 
investitsiyaviy muhit, imtiyoz va imkoniyatlar haqida ma’lumot 
berdi.

Kuchli shaxmatchilarimiz 
terma jamoa tarkibida

Vengriyada o‘tkaziladigan shaxmat olimpiadasi uchun 
O‘zbekiston terma jamoasi tarkibi ma’lum bo‘ldi. 

Unga ko‘ra ushbu nufuzli musobaqada yurtimiz  sharafini 
Nodirbek Abdusattorov, Javohir Sindorov, Nodirbek Yoqubboyev, 
Shamsiddin Vohidov va Jahongir Vohidov himoya qiladi. 

Terma jamoamizga shaxmat bo‘yicha 14-jahon chempioni, 
olimpiada chempioni, “Shaxmat Oskari” sovrini sohibi Vladimir 
Kramnik sardorlik qiladi.

Eslatib o‘tamiz, 2022-yil Hindistonda o‘tkazilgan shaxmat 
olimpiadasida O‘zbekiston shaxmat terma jamoasi birinchi 
o‘rinni qo‘lga kiritgan edi.

Memorandum imzolandi
O‘zbekiston Respublikasi Sudyalar oliy kengashi va 
Qozog‘iston Respublikasi Sudyalar oliy kengashi 
o‘rtasida o‘zaro hamkorlik to‘g‘risida Memorandum 
imzolandi. 

Ushbu hujjatda do‘stona munosabatlar va hamkorlikni 
yanada chuqurlashtirish ko‘zda tutilgan. Jumladan, sudyalar 
mustaqilligi va daxlsizligini takomillashtirish, kadrlar tayyorlash 
bo‘yicha umumiy faoliyatga doir o‘quv dasturlarni amalga 
oshirish, qo‘shma tadqiqotlar o‘tkazish, tajriba hamda axborot 
almashish, seminar va forumlar tashkil qilish va boshqa qator 
masalalar qamrab olingan.

“Xalq so‘zi” va “Narodnoye slovo” gazetalari tahririyati 
jamoasi “Narodnoye slovo” gazetasining Qoraqalpog‘iston 
Respublikasidagi muxbiri Alyona Aminovaga turmush o‘rtog‘i

Parxat URAKBAYEVning
vafoti munosabati bilan chuqur ta’ziya izhor etadi.

“O‘zbekiston pochtasi” aksiyadorlik jamiyati 
aksiyadorlarining navbatdan tashqari umumiy 
yig‘ilishi 2024-yil 15-avgust kuni soat 11:00 da 
masofadan turib elektron ovoz berish tizimi www.
evote.uz orqali o‘tkaziladi. 

Aksiyadorlarni ro‘yxatga olish soat 09:00 dan 
10:55 gacha amalga oshiriladi. Umumiy yig‘ilish 
o‘tkazish uchun jamiyat aksiyadorlari reestri 2024-yil 
9-avgust holatiga tuziladi.

Jamiyatning elektron pochta manzili: info@
poshta.uz

Yig‘ilish kun tartibi:
1. “O‘zbekiston pochtasi” AJ aksiyadorlarining 

navbatdan tashqari umumiy yig‘ilishi reglamentini 
tasdiqlash.

2. “O‘zbekiston pochtasi” AJ Kuzatuv kengashi 
a’zolarining vakolatlarini muddatidan ilgari tugatish 
to‘g‘risida.

3. “O‘zbekiston pochtasi” AJ Kuzatuv kengashi 
a’zolarining yangi tarkibini saylash to‘g‘risida.

“O‘zbekiston pochtasi” AJ aksiyadorlarining  
navbatdan tashqari umumiy yig‘ilishi o‘tkazilishi  

to‘g‘risida xabarnoma

Aksiyadorlar umumiy yig‘ilishida qatnashish 
va ovoz berish uchun shaxsni tasdiqlovchi 
hujjat, aksiyadorlar vakillarida esa qonunchilikda 
be lg i l angan  ta r t i bda  rasmiy lash t i r i l gan 
ishonchnoma bo‘lishi lozim.

Aksiyadorlar umumiy yig‘ilishda qatnashish 
va kun tartibidagi masalalar bo‘yicha masofadan 
turib ovoz berish uchun id.gov.uz da belgilangan 
tartibda ro‘yxatdan o‘tishlari shart. Elektron ovoz 
berish www.evote.uz veb-sayti orqali amalga 
oshiriladi.

Aksiyadorlar umumiy yig‘ i l ishi bo‘yicha 
ma’lumot va hujjatlar bilan “O‘zbekiston pochtasi” 
AJ bosh ofisida ushbu e’lon berilgan kundan 
boshlab yig‘ilish o‘tkaziladigan kunga qadar soat 
10:00 dan 17:00 gacha yoki www.evote.uz veb-
sayti orqali tanishish mumkin. 

“O‘zbekiston pochtasi” AJ  
Kuzatuv kengashi.

REKLAMA

«MAHALLA» FONDINING 
 TOSHKENT SHAHRIDAGI  
12 TA TUMAN BO‘LINMASI  

TUGATILMOQDA

O‘zbekiston Respublikasi Prezidentining  
2023-yil 21-dekabrda “O‘zbekiston mahallalari uyushmasi 
faoliyatini yo‘lga qo‘yish va mahallalarda boshqaruv tizimini 

takomillashtirishga oid qo‘shimcha chora-tadbirlar to‘g‘risida”gi 
qarori qabul qilindi.

Mazkur qarorning 3-bandida “Mahalla” xayriya jamoat fondi Qoraqalpog‘iston 
Respublikasi, viloyatlar, Toshkent shahar bo‘limi va tuman (shahar) 
bo‘linmalarining shtat birliklari qisqartirilib, Uyushma va uning hududiy 
bo‘linmalariga o‘tkazilayotganligi yuzasidan “Mahalla” fondi Vasiylik 
Kengashining bayoni hamda “Mahalla” fondi respublika boshqaruvining 2024-yil 
13-fevraldagi 22-sonli qaroriga asosan “Mahalla” fondining hududiy bo‘lim va 
bo‘linmalari tugatilishi belgilandi. 

Toshkent shahar Adliya boshqarmasi tomonidan fondning Toshkent 
shahridagi barcha tuman bo‘linmalari 2024-yil 1-apreldan tugatish jarayonida 
ekanligi to‘g‘risida yuridik shaxslarning yagona davlat REYESTRiga yozuv kiritildi. 

“Mahalla” xayriya jamoat fondi Toshkent shahridagi 12 tuman 
bo‘linmasi tugatilmoqda. 
Jumladan:
— Bektemir tumani bo‘linmasi
— Mirobod tumani bo‘linmasi
— Mirzo Ulug‘bek tumani  
         
bo‘linmasi
— Olmazor tumani bo‘linmasi
— Sergeli tumani bo‘linmasi
— Uchtepa tumani bo‘linmasi

— Chilonzor tumani bo‘linmasi
— Shayxontohur tumani  
         
bo‘linmasi
— Yunusobod tumani bo‘linmasi
— Yakkasaroy tumani bo‘linmasi
— Yashnobod tumani bo‘linmasi
— Yangihayot tumani bo‘linmasi.

Davlat xaridlari tizimida 
ochiqlik va shaffoflik 

Tadbirkorlar va ishbilarmonlar 
harakati – O‘zbekiston Liberal-
demokratik partiyasi fraksiyasi 
yig‘ilishida dastlab Prezidentimiz 
raisligida hududlar va tarmoqlarda 
iqtisodiy o‘sish sur’atlarini ta’minlash 
bo‘yicha birinchi yarim yillik tahlili 
hamda yil yakuniga qadar ustuvor 
vazifalar muhokamasi yuzasidan 
o‘tkazilgan videoselektor yig‘ilishida 
ilgari surilgan muhim tashabbuslar, 
belgilab berilgan chora-tadbirlarning 
ahamiyati haqida so‘z bordi. 

Deputatlar tarmoqlardagi o‘sish 
va iqtisodiyotni rivojlantirishga oid 
masalalarning zaruratiga to‘xtalib, 
tadbirkorlikni qo‘llab-quvvatlash, 
budjet daromadlarini oshirish bo‘yicha 
partiya fraksiyasi hamda mahalliy 
Kengashlardagi partiya guruhlari 
imkoniyatlari va vakolatlaridan 
kengroq foydalanishga kelishib oldi.

S h u n i n g d e k ,  y i g ‘ i l i s h d a 
“O‘zbekiston Respubl ikasining 
Davlat  xar id lar i  to ‘g ‘ r is ida”g i 
Qonuniga davlat xaridlari tizimini 
yanada takomillashtirishga qaratilgan 
qo‘shimcha va o‘zgartirishlar kiritish 
haqida”gi qonun loyihasi atroflicha 
ko‘rib chiqildi.

Ma’lum qilinganidek, ushbu qonun 
loyihasi bilan davlat xaridlarida 
barqarorlik prinsiplarini joriy etish 
orqali davlat buyurtmachilariga 
qo‘shimcha imkoniyatlar yaratish 
belgilanmoqda. Shuningdek, davlat 
xaridlari sohasidagi shikoyatlarni 
ko‘rib chiqish bo‘yicha komissiyaga 
kelib tushgan shikoyatlarni ko‘rib 
chiqish tartibini Vazirlar Mahkamasi 
tomonidan tasdiqlash nazarda 
tutilyapti. 

Muhokama davomida fraksiya 
a’zolari Nodir Abduvaliyev, Tohir 
Ahmadaliyev qonun loyihasini ikkinchi 
o‘qishga tayyorlashda ular tomonidan 
bildirilgan taklif va tavsiyalar inobatga 
olingani hamda e’tirozli savollarga 
ekspertlar, soha mutaxassislari 
ishtirokida yechim topilganini qayd 
etishdi. 

Deputat lar qonun loyihasini 
qo‘llab-quvvatlagan holda mazkur 
huj jat davlat xaridlari  t iz imida 
ochiqlik va shaffoflikni ta’minlash, 
ilg‘or xorijiy mamlakatlar tajribasi 
asosida ushbu sohadagi xarid 
qilish tartib-taomillarini yanada 
takomil lashtir ish hamda davlat 
xaridlari jarayonlariga tadbirkorlik 
subyektlarini keng jalb etishga 
xizmat qilishini ta’kidladi. 

Noqonuniy 
ma’rifiy faoliyat bilan 

shug‘ullanuvchilar 
javobgarlikka tortiladi

O‘zbekiston “Milliy tiklanish” 
demokratik partiyasi fraksiyasi 
yig‘ilishida bir guruh deputatlar 
tomonidan qonunchilik tashabbusi 
huquqi asosida ishlab chiqilgan 
ma’rifiy faoliyatni amalga oshirish 
tartibini belgilashga qaratilgan qonun 
loyihasi muhokama qilindi.

Ta’kidlanganidek, keyingi yillarda 
aholining turli qatlamlari, ayniqsa, 
yoshlar o‘rtasida nosog‘lom ma’rifiy 
ishlarni amalga oshirish ko‘payib, 
bunday tadbirlarda aholi va yoshlar 
ongiga, madaniyat iga begona 
bo‘lgan turli xil qarashlar, yot g‘oyalar, 
hissiyotlar singdirilmoqda.

Tashkilotchilar tomonidan go‘yoki 
ma’rifiy, deb baholanadigan ko‘plab 
yig‘inlar, uchrashuvlar, o‘quv va 
suhbatlar maxsus bilim hamda 
tajribaga ega bo‘lmagan va asosiy 
maqsadi pul ishlash bo‘lgan soxta 
trenerlar, lektorlar tomonidan amalga 
oshirilayotir. Bunday tadbirlarda 

diniy qarashlar,  ko‘p xot inl ik, 
jinsiy kamsitish, axloqiy buzuqlik, 
huquqbuzarliklar targ‘ib qilinib, 
tinglovchilar ongini manipulyatsiya 
qilish holatlari ortyapti.

Amaldagi qonunchilikda ma’ruza, 
taqdimot, seminar, mahorat darsi, 
kurs, leksiya, marafon va davra 
suhbati kabi shakllarda amalga 
oshiriladigan faoliyat huquqiy jihatdan 
tartibga solinmagan. Ya’ni noqonuniy 
ma’rifiy faoliyat bilan shug‘ullanish 
odamlar ongi va madaniyatiga salbiy 
ta’sir ko‘rsatish oqibatlari yuqori 
bo‘l ishiga qaramasdan bunday 
faoliyat bilan shug‘ullangan shaxslarni 
javobgarlikka tortish bo‘yicha aniq 
qonunchilik asoslari mavjud emas.

Ushbu qonun loyihasi aynan shu 
maqsadda ishlab chiqilgan bo‘lib, 
Ma’muriy javobgarlik to‘g‘risidagi 
kodeksga ma’rifiy faoliyatni amalga 
oshirish tartibini buzganlik uchun 

javobgarl ikni nazarda tutuvchi 
maxsus qo‘shimcha kiritish nazarda 
tutilmoqda. Shu bilan birga, ma’rifiy 
faoliyatni amalga oshirish taqiqlangan 
shaxslar doirasi belgilanyapti. Ma’rifiy 
faoliyatni amalga oshirish tartibi, 
shakllari, talablari va shartlari Vazirlar 
Mahkamasi tomonidan belgilanishi 
nazarda tutilyapti. 

Mazkur hujjat ma’rifiy faoliyatni 
amalga oshirish sohasida mavjud 
huquqiy bo‘shl iqni to‘ ldir ishga 
qaratilgan bo‘lib, noqonuniy ma’rifiy 
faoliyat bilan shug‘ullanayotgan 
shaxslarni ma’muriy javobgarlikka 
tor t ish imkoniyat in i  yaratadi . 
Deputatlar shundan kelib chiqib 
qonun loyihasini qo‘llab-quvvatladi. 

Mahalliy Kengash 
va fuqarolik jamiyati 
institutlari hamkorligi 

ta’minlanadi 
O‘zbekiston “Adolat” sotsial-

demokratik partiyasi fraksiyasi 
yig‘ilishida mahalliy davlat hokimiyati 
organlari faoliyatini takomillashtirishga 
qaratilgan qonun loyihasi ko‘rib chiqildi.

Qayd etilganidek, yangi tahrirdagi 
Konstitutsiya bilan kiritilgan o‘zgartirish 
va qo‘shimchalar doirasida hokim 
va Kengash raisi lavozimlari biri-
biridan ajratilgani “Mahalliy davlat 
hokimiyati to‘g‘risida”gi qonunga 
tegishli o‘zgartirishlar kiritishni taqozo 
etmoqda.

Bir guruh deputatlar tomonidan 
qonunchil ik tashabbusi huquqi 
asosida ishlab chiqilgan qonun 
loyihasi bilan mahalliy Kengashlarga 
deputatlar orasidan saylanadigan rais 
boshchilik qilishi, uning jamoatchilik 
asosida faoliyat yuritishi va uni 
muddatidan oldin lavozimdan ozod 
qilish mumkinligi belgilanmoqda. 
Shu bilan birga, hokimlar nomzodi 
ko‘rib chiqilayotganida ular hududni 
rivojlantirish dasturini mahalliy 
Kengash la rga  taqd im  q i l i sh 
tartibi joriy etilyapti. Qolaversa, 
mahalliy Kengash va hokim qabul 
qiladigan hujjatlar Yagona elektron 
tizimda ro‘yxatdan o‘tkazilishi va 
tizimga joylashtirilishi, ro‘yxatdan 
o ‘ t k a z i l m a g a n  h u j j a t l a r n i n g 
haqiqiy emas, deb hisoblanishi va 
huquqiy oqibatlarga olib kelmasligi 
mustahkamlanmoqda.

Yig‘ilishda qonun loyihasini ikkinchi 

o‘qishga tayyorlash jarayonida 
deputatlar, soha mutaxassislari, 
huquqshunoslar tomonidan bildirilgan 
taklif-tavsiyalar inobatga olingani 
ta’kidlandi. Xususan, xalq deputatlari 
Kengashining ish tartibiga Kengash 
tekshiruvi kiriti lmoqda. Bundan 
tashqari ,  Kengashlar hududiy 
dasturlar, shuningdek, qarorlar 
loyihalarini ishlab chiqishda hamda 
ularning ijrosini nazorat qilishda 
nodavlat notijorat tashkilotlari va 
fuqarol ik jamiyat ining boshqa 
institutlari bilan hamkorlik qilishi 
mumkinligiga oid qoida o‘rnatilyapti. 

Munozaralardan so‘ng qonun 
loyihasi yuzasidan partiya pozitsiyasi 
shakllantirildi va tegishli qarorlar 
qabul qilindi.

Elektron garov xati 
konsepsiyasi joriy 

etilmoqda
O‘zbekiston Xalq demokratik 

partiyasi fraksiyasi yig‘ilishida 
“ I p o t e k a  k r e d i t i  b o z o r i n i n g 
rivojlantirilishi va kengaytirilishi 
munosabati  bi lan O‘zbekiston 
Respublikasining ayrim qonun 
h u j j a t l a r i g a  o ‘ z g a r t i r i s h  v a 
qo‘shimchalar kiritish to‘g‘risida”gi 
qonun loyihasi ko‘rib chiqildi.

Ma’lum qilinganidek, loyiha bilan 
“Ipoteka to‘g‘risida”gi Qonunga 
o‘zgartirish va qo‘shimchalar kiritish 
orqali garov xatini rasmiylashtirish, 
ro‘yxatdan o‘tkazish, uning aylanmasi 
tar t ib in i  va tegishl i  rav ishda 
ipotekani qayta moliyalash jarayoni 
soddalashtirilmoqda.

Qonun loyihasi bi lan garov 
xatini onlayn tartibda yoki davlat 
xizmatlari markazlariga borish 
orqali rasmiylashtirish belgilanyapti. 
Shuningdek, elektron garov xatining 
konsepsiyasi joriy etilmoqda. Bu, o‘z 
navbatida, xarajatlarni kamaytirish va 
vaqtni tejash imkonini beradi.

Bundan tashqari, ipotekani qayta 
moliyalashtirish tashkilotlari tomonidan 
obligatsiyalar chiqarish orqali kapital 
bozoridan yanada ko‘proq mablag‘larni 
jalb etish mexanizmini joriy qilish ham 
nazarda tutilmoqda.

Muhokama davomida fraksiya 
a ’ zo la r i  qonun  l oy ihas idag i 
normalarga o‘z munosabatini bildirib, 
ularni takomillashtirish bo‘yicha  
qator taklif va tavsiyalar berdi.  
Q o n u n  l o y i h a s i  d e p u t a t l a r  

tomonidan qo‘llab-quvvatlandi. 
Yig‘ilishda kun tartibiga kiritilgan 

masalalar atroflicha ko‘rib chiqilib, 
tegishli qaror qabul qilindi.

Yer qa’ridan 
foydalanuvchilar qanday 

majburiyatga ega bo‘ladi? 
O‘zbekiston Ekologik partiyasi 

fraksiyasi yig‘ilishida “Yer qa’ri 
to‘g‘risida”gi qonun loyihasi ko‘rib 
chiqildi.

Qonun loy ihas i  b i lan  yer 
qa’ridan foydalanish huquqi uchun 
ruxsatnomalarni berish, hisobotlarni 
qabul qilish va boshqa sohadagi davlat 
xizmatlarini ko‘rsatish jarayonlarida 
“yagona darcha” prinsipi joriy 
etilmoqda. Investitsiya jozibadorligini 
keskin oshirish maqsadida davlat 
organi nazorati ostida yer qa’ridan 
foydalanish ruxsatnomasini litsenziat 
tomonidan tasarruf etish (sotish, 
garovga qo‘yish yoki  boshqa 
shaxslarga o‘tkazish) mexanizmi joriy 
etilyapti.

Shu bilan birga, yer qa’ridan 
foydalanishda ekologik xavfsizlikni 
ta’minlashning qoidalari nazarda 
tutilmoqda. Bundan tashqari, noruda 
qazilmalarni geologik j ihatdan 
o‘rganish va qazib olish uchun 
ruxsatnomalar rasmiylashtirishning 
aniq tartibi hamda ruxsatnomalarga 
ega yer qa’ridan foydalanuvchilarning 
huquq va majburiyatlari belgilanib, 
davriy va yakuniy hisobotlarni taqdim 
etish, qazilmalarni geologik jihatdan 
o‘rganish hamda qazib olishning yillik 
minimal xarajatlari belgilanyapti.

Fraksiya a’zosi Nosirjon Aminov 
belgilanayotgan normalar partiya 
maqsadlari va elektorati manfaatlariga 
mos ekanini ta’kidladi. Mazkur 
qonun loyihasining qabul qilinishi 
yer osti boyliklaridan foydalanish 
hamda muhofaza etishni zamonaviy 
standartlar asosida samarali va tizimli 
yo‘lga qo‘yish, sohaga mahalliy va 
xorijiy investitsiyalarni jadallashtirish 
h i sob iga  mav jud  xomashyo 
negizida zamonaviy ishlab chiqarish 
quvvatlarini ishga solish, barqaror 
yangi ish o‘rinlarini yaratishga xizmat 
qilishini qayd etdi.

Muhokama davomida fraksiya 
a’zolari tomonidan qonun loyihasi 
yuzasidan fikr-mulohazalar bildirildi 
va u qo‘llab-quvvatlandi.

“Xalq so‘zi”.

Fraksiyalarda 

Ayrim sohalardagi huquqiy bo‘shliq  
mustahkam qonunchilik orqali bartaraf etiladi

Siyosiy partiyalarning Oliy Majlis Qonunchilik palatasidagi 
fraksiyalarining yig‘ilishlari bo‘lib o‘tdi. Ularda quyi palataning 
navbatdagi majlisi kun tartibiga kiritilishi rejalashtirilayotgan 
qator qonun loyihalari ko‘rib chiqildi. Deputatlar muhokamadagi 
dolzarb hujjatlar ayrim sohalarda mavjud bo‘lgan huquqiy 
bo‘shliqni to‘ldirishga qaratilganiga e’tibor berib, ularni yanada 
takomillashtirish, pishiq-puxta tayyorlashga oid muhim taklif va 
tavsiyalarni ilgari surdi. 

Koreya universitetida – 
O‘zbekshunoslik 
kafedrasi
“Ipak yo‘li” turizm va madaniy meros xalqaro universiteti 

tashabbusi bilan Koreya Respublikasining Namseul 
universitetida O‘zbekshunoslik kafedrasi ochildi.

I pak  yo ‘ l i  t u r i zm va  madan iy  meros  xa lqa ro 
universitetining Turizm kafedrasi mudiri Akmaljon Odilov 
hamda kafedra o‘qituvchisi Muslima Amiriddinova 17-iyul 
kuni Namseul universitetida bo‘lib, ushbu oliygoh vitse-
prezidenti, professor Yun-Seok Li va boshqa mas’ullar bilan 
uchrashdi. Unda ikki universitet vakillari kelishuvi asosida 
ochilayotgan, O‘zbekiston tarixi va madaniyati, o‘zbek tili 
va adabiyotini Koreyada keng targ‘ib qilishda muhim o‘rin 
tutuvchi kafedra faoliyatini qo‘llab-quvvatlash masalalari 
ko‘rib chiqildi. 

Namseul universiteti vitse-prezidenti Yun-Seok Li 
O‘zbekshunoslik kafedrasiga mas’ul etib universitetning 
o‘zbekistonlik professori Zoir Sattorov tayinlanganini ma’lum 
qildi.

“Xalq so‘zi”

Qirg‘izistonda yoshlar o‘rtasida tennis bo‘yicha J60 tasnifiga kiruvchi “ISSYK-KUL SUMMER – 2024” xalqaro 
turnirida 4 nafar tennischimiz chorak finalda ishtirok etadi.

Bu yo‘nalishdagi ishlar ham 
natija berayotganini ortda qolgan 

6 oydagi raqamlar yaqqol tasdiqlab turibdi. 
Jumladan, hozirgacha ishga tushgan 2,4 
gigavattli 10 ta quyosh va shamol elektr 
stansiyasi hisobiga yarim yillikda 1,6 milliard 
kilovatt “yashil” energiya olindi. Bu yarim 
milliard kubometr gazni tejash imkonini berdi.

Erishilgan natijalar “yashil” iqtisodiyotga 
o‘tish O‘zbekistonga ko‘plab bonuslar olib 
kelayotganini yana bir bor tasdiqlaydi. Kelgusi 
yillarda yanada yuqori o‘sish sur’atlariga 
erishish, qayta tiklanadigan energiya 
manbalarini yaratish borasidagi maqsadlar 
iqtisodiy islohotlarning eng muhim qismiga 
aylandi.

Bu jihatdan O‘zbekistonning salohiyati 
ancha yuqori. Xalqaro moliya institutlarining 
hisob-kitobiga qaraganda, respublikada 
muqobil energiyaning yillik zaxirasi 270 
million tonna shartli yoqilg‘i ekvivalentiga 
teng. “Yashil” energetika sohasidagi 
loyihalarni amalga oshirish O‘zbekistonda 
yaqin o‘n yilda qayta tiklanadigan energiya 
manbalari ulushini 3 barobardan ziyodga 
ko‘paytirish imkonini beradi.

Iqtisodiyot tarmoqlari va aholini zaruriy 
energiya resurslari bilan uzluksiz ta’minlash 
maqsadida hisobot davrida elektr energiya 
ishlab chiqarish hajmi 40,8 mlrd. kVt soatni 
tashkil etib, o‘tgan yilning mos davridagiga 
nisbatan 6,1 foizga o‘sdi. Bunda iqtisodiyot 
tarmoqlariga 24 mlrd. kVt/soat elektr 
energiyasi hamda 15,5 mlrd. kubometr tabiiy 
gaz yetkazib berilishi orqali tarmoqlarning 
barqaror ishlashiga zamin yaratildi.

Biznes yuritish muhitini rivojlantirish 
maqsadida tadbirkorlar uchun zarur sharoitlar 
yaratilmoqda va unga iqtisodiy siyosatning 
ustuvor yo‘nalishi sifatida qaralmoqda. 
Joriy yilda ishbilarmonlarga yanada ko‘proq 
qulayliklar muhayyo etiladi. Bu 5 million 
aholi bandligini ta’minlashda juda qo‘l keladi. 
Ushbu maqsadlar uchun 83 trln. so‘m va 
275 mln. dollar miqdorida kredit hamda 
subsidiyalar yo‘naltiriladi.

Tadbirkorlikni, ayniqsa, kichik va o‘rta 
biznesni rivojlantirish, ularning faoliyatida 
kelib chiqayotgan muammo va to‘siqlarni 
bartaraf etish bo‘yicha kompleks choralar 
ko‘rib kelinyapti. Bunda an’anaga aylangan 
O‘zbekiston Respublikasi Prezidentining 
tadbirkorlar bilan “ochiq muloqoti” o‘ziga xos 
o‘ringa ega.

Ushbu muloqotlar davomida davlatimiz 
rahbari tomonidan qator tashabbuslar 
ilgari surildiki, bular tadbirkorlik rivoji va 
yurtimiz ravnaqida muhim ahamiyatga ega 
bo‘lmoqda. Ushbu taklif va tashabbuslar 
kichik biznesga yangi imkoniyatlar eshigini 
ochyapti, o‘rta biznesni rivojlantirish uchun 
katta turtki beryapti, yangi bozorlarga 
sifatli va raqobatbardosh mahsulotlar 
bilan kirish imkoniyatini kengaytiryapti, 
yuqori daromadli korxonalar ko‘payishiga 
ko‘makdosh bo‘lyapti. Soliq ma’murchiligini 
soddalashtirish va byurokratiyani bartaraf 
qilishga doir tashabbuslar esa tadbirkorlarga 
yangi marralarni zabt etishlari uchun zamin 
yaratmoqda.

Bu yo‘nalishda amalga oshirilayotgan 
chora-tadbirlarning joriy yil dastlabki 6 oyidagi 
samarasiga e’tibor qilsak, olib borilayotgan 
islohotlarning naqadar hayotiyligiga amin 
bo‘lamiz. Xususan, mazkur davrda faoliyat 
ko‘rsatayotgan yuridik shaxslar va yakka 
tartibdagi tadbirkorlik subyektlari soni o‘tgan 
yildagiga nisbatan qariyb 21,5 mingga oshib, 
833 mingtaga yetdi. Tadbirkorlik uchun 82 
trln. so‘m kredit va 15,5 trln. so‘m subsidiya 
berilib, 600 ming aholi biznesga jalb qilindi. 
Yengillik va imtiyozlar tufayli tadbirkorlar 
ixtiyorida 56,3 trln. so‘m mablag‘ qoldi. Bu 
mablag‘lar tejamkorlikka erishish, mahsulotlar 
sifatini oshirish, faoliyatni kengaytirish va 
qo‘shimcha ish o‘rinlarini ko‘paytirishga 
yordam beradi, albatta.

Ma’lumotlardan ko‘rinadiki, Sayxunobod, 
Uychi, Zarbdor va G‘ijduvon tajribalari 
nati jasida olti oyda 4 mingdan ortiq 
mahallalar sanoat va qishloq xo‘jaligiga 
ixtisoslashtirilgan, 1 million 600 ming 
aholining bandligi ta’minlangan, 712 mingta 
yangi daromad solig‘i to‘lovchisi paydo 
bo‘lgan.

Demak, mazkur yo‘nalishdagi ishlar yuqori 
samara bermoqda va uni ommalashtirish, 
o‘zaro tajr ibalar almashish iqt isodiy 
rivojlanishga xizmat qiladi. Shu bois yil 
yakuniga qadar biznesni kengaytirishga 
ko‘maklashish, sanoat binolarini barpo 

qilgan holda ishlab chiqarishni tashkil etish 
va “Oilaviy tadbirkorlik” dasturi qamrovini 1,5 
barobar oshirish bo‘yicha aniq rejalar belgilab 
olindi. Mazkur choralar natijasida 1 mln. 
400 mingdan ortiq yurtdoshlarimiz bandligi 
ta’minlanishi maqsad qilingan.

A l o h i d a  q a y d  e t i s h  k e r a k k i , 
mamlakatimizda ishbilarmonlik muhitini 
yaxshilash, soliq, bojxona va ma’muriy 
yukn i  kamay t i r i sh ,  ekspor t - impor t 
operatsiyalari tartibini soddalashtirish va turli 
ruxsatnomalarni olish, pul muomalasi tizimi va 
bank sektorini takomillashtirish bo‘yicha qat’iy 
choralar ko‘rildi. Normativ-huquqiy sohada 
qonunchilikning shaffofligi, o‘zaro muvofiqligi 
va samaradorligi, mulk daxlsizligini ta’minlash 
va bitimlarni sud-huquqiy himoya qilishning 
takomillashtirilishi borasida keng ko‘lamli 
islohotlar amalga oshirildi.

Tahlil qilinayotgan davrda iqtisodiyotning 
asosiy tarmoqlarida ijobiy o‘sish sur’atlari 
kuzatildi. Xususan, sanoat mahsulotlari 
ishlab chiqarish hajmi 359 trln. so‘mni 
yoki o‘sish o‘tgan yilning mos davridagiga 
nisbatan 7,8 foizni tashkil etdi. O‘sish sur’ati 
ta’minlanishida asosiy ulush metallurgiya, 
to‘qimachilik sanoati, avtomobilsozlik hamda 
qurilish mollari ishlab chiqarish tarmoqlar 
hissasiga to‘g‘ri keldi.

Bozor xizmatlari hajmi 268 trln. so‘mni 
tashkil etib, o‘tgan yilning mos davridagiga 
nisbatan o‘sish 12,9 foizga ta’minlandi. Bunda 
tarmoqlar kesimida yuqori o‘sish sur’atlari 
ta’lim, aloqa va axborotlashtirish, moliyaviy 
xizmatlar, ko‘chmas mulk, sog‘liqni saqlash, 
savdo, yashash hamda ovqatlanish xizmatlari 
hissasiga to‘g‘ri keldi.

Qishloq xo‘jaligida 170,3 trln. so‘mlik 
mahsulot yetishtirilib, o‘sish sur’ati 3,8 foizni 
tashkil etdi. Bunga bahor mavsumining qulay 
kelishi hamda suv resurslarining har yilgidan 
ko‘ra ko‘proq shakllangani dehqonchilik va 
chorvachilik sohalarida o‘sishning yuqori 
sur’atlarini ta’minlovchi asosiy omil bo‘ldi.

Xususan, joriy yilda 5,8 mln. tonna don 
yetishtirilgan bo‘lib, bu o‘tgan yilning mos 
davridagiga nisbatan 6,6 foiz ko‘p, demakdir. 
Bu ko‘rsatkichlar hosildorlikni oshirishga 
qaratilgan chora-tadbirlar o‘z samarasini 
berayotganini ko‘rsatadi. E’tibor qiling, 2017 
– 2023-yillar davomida boshoqli don ekinlari 
maydoni 101 ming gektarga kamaygan 
bo‘lsa-da, o‘rtacha hosildorlik 13,3 sentnerga 
ortishiga erishilgan. Shuningdek, 3,4 mln. 
tonna sabzavot, 260,2 ming tonna poliz 
mahsulotlari, 1,1 mln. tonna meva, 1,3 mln. 
tonna go‘sht, 5,4 mln. tonna sut va 3,7 mlrd. 
dona tuxum yetishtirildi.

Bu ko‘rsatkichlar sohada xo‘ ja l ik 
yuritishning zamonaviy uslub va ilg‘or 
shakllari, jumladan, agroklasterlar, qishloq 
xo‘jaligi birlashmalari tashkil etish hamda 
ishlab chiqarishni diversifikatsiyalash orqali 
yuqori daromadli va eksportbop mahsulotlar 
yetishtirish, mamlakat oziq-ovqat xavfsizligini 
ta’minlashga qaratilgan chora-tadbirlarning 
amaliy samarasidir.

Biznes uchun yaratilgan 
qulayliklar – muvaffaqiyatlar 
omili
O‘zbekiston iqtisodiyoti 2023-2024-yillarda 

5,6-5,8 foiz, 2025-2026-yillarda esa 6,2-6,4 
foizgacha o‘sishi kutilmoqda. Bu 2030-yilga 
kelib YAIMni aholi jon boshiga 4 ming 
dollargacha oshirishning strategik maqsadiga 
mos keladi. Agar makroiqtisodiy siyosat 
yo‘nalishida so‘nggi yillarda amalga oshirilgan 
islohotlarga e’tibor qilsak, uning hayotdagi 
natijasi qanchalik yuqori bo‘layotganiga amin 
bo‘lamiz.

X u s u s a n ,  q i s q a  d a v r  i c h i d a 
muvo f iq lash t i r i l gan  makro iq t i sod i y 
siyosatni yuritish, risklarni boshqarish va 
barqarorlikni ta’minlash hamda iqtisodiy 
siyosatni shakllantirishda ulardan foydalanish 
mexanizmi joriy qilindi.

2020-yilning 1-yanvaridan boshlab, pul-
kredit siyosati mexanizmlarini bosqichma-
bosqich inflyatsion targetlash rejimiga 
o‘tkazilishi belgilandi va inflyatsiya darajasini 
2024-yil yakuni bilan bir xonali songa tushirish 
maqsadini o‘rnatish tizimi yo‘lga qo‘yildi. 
2018-yilda inflyatsiya darajasi 18,8 foizni 
tashkil etgan bo‘lsa, inflyatsiyani targetlash 
siyosatining natijasi o‘laroq 2020-yilda 
iste’mol narxlari indeksi darajasi 11,1 foizni 
tashkil qildi. 2024-yil yakuniga qadar belgilab 
olingan maqsadli ko‘rsatkichga erishish 
kutilyapti.

Bank tizimini nazorat qilishda uning 
barqarorl igini ta’minlash va risklarni 
boshqarishga asoslangan prudensial tizim 
yo‘lga qo‘yildi. Xalqaro moliyaviy tashkilotlarni 
jalb qilgan holda Xalqaro Bazel qo‘mitasi 
talablariga muvofiqlashtirish ishlari amalga 
oshirildi. Xususan, 2017 – 2023-yillar 
davomida banklarning moliyaviy barqarorligini 
oshirish bo‘yicha amalga oshirilgan chora-
tadbirlar, jumladan, davlat ulushiga ega 
bo‘lgan banklar kapitaliga 4,8 mlrd. dollar 
miqdorida mablag‘lar yo‘naltirilishi hisobiga 
banklarda yetarli miqdorda makroprudensial 
buferlar shakllantirildi.

Bank tizimi jami kapitali 2017-yildagiga 
nisbatan 8,9 barobar, jumladan, ustav kapitali 
14,2 barobar oshib, mos ravishda 80 trln. 
so‘mga va 59 trln. so‘mga yetdi. Banklar 
tomonidan aholi va tadbirkorlik subyektlariga 
xizmat ko‘rsatish usullari va mexanizmlarining 
o‘zgarganligi hamda ularga ishonchning 
ortishi hisobiga ushbu davrda banklardagi 
depozitlar umumiy hajmi 3,8 barobar, 
jumladan, aholi omonatlari 5,6 barobar oshdi.

Iqtisodiyot raqobatbardoshligini oshirish 
va doimiy ish o‘rinlarini yaratish maqsadida 
tizimli islohotlar amalga oshirildi. Jumladan, 
biznes yuritishni yengillashtirish, ma’muriy 
to‘siqlarni olib tashlash, litsenziyalash 
jarayonlarini soddalashtirish, tadbirkorlarga 
mol iyav iy  resurs lardan foydalanish 
imkoniyatini kengaytirish, xususiy mulk 

huquqi daxlsizligini ta’minlash bo‘yicha yangi 
me’yorlar belgilanib, huquqlar Konstitutsiya 
normalari bilan mustahkamlab qo‘yildi.

Shuningdek, tadbirkorlik faoliyatini 
erkinlashtirish uchun 37 turdagi litsenziya 
va 10 turdagi ruxsatnomalar bekor qilindi. 
16 ta litsenziya va 11 ta ruxsatnoma 
boshqa hujjatlar bilan birlashtirish orqali 
qisqartirildi. 31 litsenziya va ruxsatnoma olish 
o‘rniga xabardor etish tartibi o‘rnatildi. Elektr 
ta’minotiga ulanish uchun tartibotlar soni 7 
tadan 4 tagacha, xarajatlar esa 3 barobar 
kamaydi.

Dunyo tajribasiga  
asoslangan strategik 
maqsadlar
Shu o‘ r inda alohida ayt ib o ‘ t ish 

kerakki, 2017-yilda mamlakatimiz o‘zining 
zamonaviy tarixida misli ko‘ri lmagan 
bozorga yo‘naltirilgan islohotlarning ulkan 
dasturini boshladi. Iqtisodiy siyosat qayta 
ko‘rib chiqilib, taraqqiy etgan va texnologik 
jihatdan rivojlangan davlatlar, ayni chog‘da 
Markaziy Osiyodagi qo‘shnilar, xalqaro 
taraqqiyot institutlari bilan hamkorlikka 
alohida e’tibor berildi. Markaziy Osiyo 
mintaqasida xavfsizlik, barqarorlik va iqtisodiy 
integratsiya jarayonlarini rivojlantirish 
maqsadida “O‘zbekistonning tashqi 
siyosatida Markaziy Osiyo – bosh ustuvor 
yo‘nalish” tamoyilini amalda tatbiq etishga 
kirishildi. Natijada mintaqada mutlaqo yangi 
siyosiy muhit yaratildi, o‘zaro ishonch va 
yaxshi qo‘shnichilik asosidagi aloqalar 
mustahkamlandi.

Yevropa va Osiyoni Markaziy Osiyo orqali 
bog‘laydigan qit’a savdosining tiklanishi tufayli 
mamlakatimiz Xitoy, Hindiston, Pokiston, 
Afg‘oniston va hatto Janubi-Sharqiy Osiyo 
davlatlaridan keladigan yuklar uchun tranzit 
markazi maqomiga qaytmoqda. Boshqa 
mintaqaviy tashabbuslar ham O‘zbekiston 
manfaatlariga mos keladi. Jumladan, 
Boku – Tbilisi – Kars temir yo‘lining ishga 
tushirilishi, Markaziy Osiyoni Afg‘oniston 
bilan bog‘laydigan Lapis Lazuli yo‘lagi ushbu 
jarayonlarning faol ishtirokchisi bo‘lgan 
O‘zbekiston bilan qit’a savdosini rivojlantirish 
istiqbollarini yanada kengaytirdi.

Nufuzli xalqaro tashkilotlar bilan hamkorlik 

ham yangi bosqichga chiqdi. Xususan, 
Yevropa tiklanish va taraqqiyot banki, Yevropa 
investitsiya banki bilan aloqalar qayta tiklandi, 
Jahon banki va Xalqaro valyuta jamg‘armasi 
bilan munosabatlar yangi mazmun-mohiyat 
ila boyidi. O‘zbekiston yangi tuzilgan 
Osiyo infratuzilmaviy investitsiyalar banki 
hamda MDH davlatlari Sanoat xavfsizligi 
kengashining to‘laqonli a’zosiga aylandi.

Mehna t ,  kap i ta l  qo ‘y i lma la r  va 
ochiqlikning mavjudligi iqtisodiy o‘sishni 
rag‘batlantirmoqda. Aholining jadal o‘sib 
borayotgan ehtiyojlarini qondirish va 
odamlarning turmush darajasini yaxshilash 
iqtisodiy o‘sish sur’atlarini yuqori darajada 
oshirishni talab qiladi. Bu esa belgilangan 
maqsadlarga o‘z vaqtida erishishni ta’minlash 
uchun yangi, yanada muvozanatli va 
tasdiqlangan yondashuvlarni taqozo etadi.

Ko‘plab iqtisodchilar yaqin 10 – 20 
yilda O‘zbekiston Osiyoning yetakchi 
i q t i sod iyo t la r idan  b i r i ga  ay lanad i , 
deb hisoblaydi. Ularning fikriga ko‘ra 
iqtisodiyotdagi o‘sishning asosiy sababi 
aholining ko‘payishi bo‘ladi. Shu bois 
mamlakatimizda inson kapitalini rivojlantirish, 
tadqiqot va ishlanmalarga ko‘proq sarmoya 
kiritishga katta e’tibor qaratilmoqda. Ushbu 
omillar bilimga asoslangan iqtisodiyotning 
asoslari bo‘lib, ular resurslarga bog‘liq 
iqtisodiyotni o‘zgartiradi, iqtisodiy va siyosiy 
xavflarni sezilarli darajada kamaytiradi.

Dunyo tajribasidan ma’lumki, inson 
resurslarini rivojlantirish masalasining ustuvor 
bo‘lishi qo‘shimcha qiymat yaratishda asosiy 
omil sanaladi. Shu bois islohotlar negizi ta’lim 
va ilm-fan taraqqiyoti bilan mustahkamlanib, 
bi l imlar va innovatsiyalarning ishlab 
chiqarish jarayoni bilan uyg‘unlashishiga 
jiddiy ahamiyat qaratilyapti. Bu strategik 
maqsadlarga erishishga katta yordam beradi.

S a n o a t d a  q o ‘ l l a b - q u v v a t l a s h 
mexanizmlari, birinchi navbatda, yuqori 
qo‘shimcha qiymat yaratadigan mahsulotlar 
ishlab chiqarishni ta’minlaydi. Shundan 
kelib chiqib, joriy yilda qo‘shimcha qiymatni 
oshirish, xarajatlarni 15 foizga kamaytirish va 
sanoat o‘sishini 7 foizga ta’minlash vazifasi 
belgilab olindi. So‘nggi olti yilda mamlakatimiz 
sanoatiga jalb etilgan investitsiyalar hajmi 
7 barobar oshdi, keyingi uch yilda 14 mlrd. 
dollarlik uskunalar import qilindi.

E n e r g e t i k a  s o h a s i d a  m u s t a q i l 
regulyator tashkil etildi va elektr energiyasi 
tariflarini isloh qilish boshlandi. Davlat 
temir yo‘l operatori qayta qurildi, yirik 
davlat kimyo korxonasi va davlat banklarini 
xususiylashtirishga kirishildi, bu esa tegishli 
tarmoqlarda ko‘proq raqobatga yordam berdi.

Hukumat toza energiyaning yangi 
manbalariga sarmoya kiritishda davom 
etmoqda va iqlim o‘zgarishi ta’siriga 
moslashish maqsadida elektr energiyasi va 
suv resurslaridan foydalanish samaradorligini 
oshirish bo‘yicha qator chora-tadbirlarni 
ko‘rmoqda.

Bundan tashqar i ,  f i ska l  s iyosat 
samaradorligini kengaytirish maqsadida 
kompleks chora-tadbirlar amalga oshirilib, 
tashqi shoklar va islohotlar natijasida yuzaga 
keladigan yo‘qotishlarni boshqarishning 
yetarlicha moslashuvchan shart-sharoitlarini 
ta’minlaydigan fiskal qoidalar ishlab chiqildi.

Biznes va sog‘lom raqobat muhitini 
yaxshilashga qaratilgan faol soliq siyosati 
olib borish uchun soliq ma’murchiligi 
soddalashtirilib, soliq yuki qisqartirildi. 
Jumladan, soliq turlari 13 tadan – 9 
taga, soliq tekshiruvlari turlari 13 tadan 2 
taga qisqartirildi. Soliq hisoboti shakllari, 
shuningdek, ularning ilovalari 15 tadan 11 
taga qisqartirildi. Aylanmadan davlat maqsadli 
jamg‘armalarga jami 3,2 foizli olinadigan 
majburiy ajratmalar bekor qilindi. Yagona 

ijtimoiy to‘lov stavkasi kichik korxonalar uchun 
15 foizdan 12 foizgacha, budjet tashkilotlari 
va davlat korxonalaridan tashqari yirik 
korxonalar uchun 25 foizdan 12 foizgacha, 
foyda solig‘i stavkasi 14 foizdan 12 foizgacha, 
qo‘shilgan qiymat solig‘i stavkasi 20 foizdan 
12 foizgacha, yuridik shaxslarning mol-
mulkiga solinadigan soliq stavkasi 5 foizdan 
2 foizgacha, yagona soliq to‘lovi stavkasi 5 
foizdan 4 foizga pasaytirildi.

Shu bilan birga, teng raqobat sharoitini 
yaratish maqsadida 84 turdagi soliq 
imtiyozlari bekor qilinib, individual imtiyozlar 
berish amaliyotidan voz kechildi. Mazkur tizim 
o‘rniga yangi tizim joriy etilib, soliqlarni to‘lash 
muddatlarini o‘zgartirish, kechiktirish yoki 
bo‘lib-bo‘lib to‘lashga ruxsat berish vakolati 
xalq deputatlari mahalliy Kengashlariga 
o‘tkazildi.

I s l o h o t l a r  s a n o a t  t a r m o q l a r i d a 
d ivers i f i ka ts iya  q i l i sh  ja rayon lar in i 
tezlashtirish, yuqori texnologiyali ishlab 
chiqarish quvvatlarini joylashtirish, birinchi 
navbatda, mahalliy xomashyoni chuqur qayta 
ishlash asosida yuqori qo‘shilgan qiymatga 
ega tayyor mahsulotlar tayyorlash bilan 
bog‘liq strategik vazifalarni hal etishga katta 
hissa qo‘shdi.

Ol ib bori layotgan is lohot lar ahol i 
daromadlarining oshishiga ham xizmat qilib, 
xizmatlar sohasini rivojlantirish bo‘yicha har 
bir tuman, shahar va mahallalar kesimida 
amalga oshirilgan manzilli choralar natijasida 
so‘nggi 2 yilda bozor xizmatlari o‘sish sur’ati 
o‘rtacha 15 foizni tashkil etdi.

Yangi O‘zbekistonning 
yangi marralari
Yangi O‘zbekiston iqtisodiy islohotlari 

o‘zining yangi ko‘rinishi va maqsadlari 
bilan xalqimiz e’tiboriga havola qilindi. 
Unga asosan, 2024 – 2030-yillarda YAIM 
yillik o‘sish sur’ati o‘rtacha 6-7 foiz atrofida 
bo‘lishi va uning hajmini 162 mlrd. dollarga 
yetkazish orqali O‘zbekistonni o‘rta daromadli 
mamlakatlarning yuqori guruhiga kirishga 
qaratilgan islohotlar va choralar amalga 
oshiriladi.

Alohida qayd etib o‘tish joizki, 2020-yilda 
boshlangan pandemiya hamda bugungi 
kunda davom etayotgan geosiyosiy tanglikka 
qaramasdan O‘zbekiston iqt isodiyoti 
o‘zining mustahkamligi va bardoshliligi 
bi lan r ivoj lanishda davom etmoqda. 
Biroq dunyo iqtisodiyotida bugungi kunda 
kuzatilayotgan murakkab vaziyat va uning 
rivojlanishi bilan bog‘l iq noaniqliklar, 
yirik iqtisodiyotlar orasidagi tarqoqlik, 
iqtisodiyotimizni rivojlantirish bo‘yicha 
konseptual yondashuvlarni doimiy ravishda 
qayta ko‘rib chiqishni taqozo etmoqda. 
Shu sababli, kelgusi 7 yilda eng asosiy 
maqsad – bu iqtisodiy barqarorlikni hamda 
inklyuziv rivojlanishni ta’minlash hisoblanadi. 
Ushbu maqsadga erishishda kambag‘allikni 
qisqartirishdan keyingi bosqich, ya’ni 
mamlakatimiz aholisini iqtisodiy jihatdan 
o‘ziga to‘qligini mustahkamlash va buning 
uchun zaruriy sharoitlarni yaratishga asosiy 
e’tibor qaratiladi. Ushbu maqsadlarga erishish 
uchun bir qator muhim yo‘nalishlardagi 
muammolarni hal qilish va vazifalarni bajarish 
taqozo etiladi.

Birinchi navbatda hal qilinishi lozim bo‘lgan 
muammo, bu – mamlakatimiz tadbirkorlari 
va aholisini barqaror energiya resurslari 
bilan ta’minlash. 2030-yilga borib iqtisodiyot 
tarmoqlari va aholining tabiiy gaz yillik 
iste’moli hozirgi 56 mlrd. kubometrdan 70 
mlrd. kubometrga, elektr energiyasi iste’moli 
esa 70 mlrd. kVt/soatdan 138 mlrd. kVt/
soatga yetadi.

Aholining ijtimoiy himoyaga muhtoj 
qatlamini qo‘llab-quvvatlashni hisobga olgan 
holda tarmoqda bozor mexanizmlari joriy 
etilib, iste’molchilarni barqaror va uzluksiz 
energiya resurslari bilan ta’minlash borasida 
muhim qadamlar tashlandi. Keyingi islohotlar 
davomida iqtisodiyot tarmoq va sohalarida 
energiya samaradorlikni 30 – 35 foizga 
oshirish hamda ularda “yashil” energiya 
manbalaridan foydalanishni rag‘batlantirish 

mexanizmlari joriy etiladi.
Tahlillarga ko‘ra ekologik sharoitning 

o‘zgarishi nati jasida yaqin kelajakda 
Markaziy Osiyo hududida suv bilan bog‘liq 
muammolar kuzatilishi prognoz qilinmoqda. 
Xususan, respublikada jami suv miqdori 
2022-yilda 55,7 mlrd. kubometrdan 2025-yilda 
54 mlrd. kubometrga, 2030-yilga borib 
49,5 mlrd. kubometrgacha kamayishi 
hisob-kitob qilingan. Shu bois qishloq 
xo‘jaligida suvni yetkazish va taqsimlash 
infratuzilmalarini modernizatsiya qilish 
bo‘yicha tizimli ishlar amalga oshiriladi 
hamda tejamkor texnologiyalarni qo‘llashni 
bozor tamoyillari asosida rag‘batlantirish 
orqali suvdan foydalanish samaradorligi 
oshiriladi. Jumladan, 2030-yil yakuniga 
qadar 1 mln. gektar maydonga suv tejamkor 
texnologiyalar (sug‘oriladigan maydonlarning 
29 foizi) va 644 ming gektar yerni lazerli 
tekislash (sug‘oriladigan maydonlarning 19 
foizi) tizimi joriy qilinadi. Har bir hududning 
yer osti suvlarining gidroekologik xaritasini 
ishlab chiqish va ulardan samarali foydalanish 
choralari ko‘riladi.

Ma’lumotlarga ko‘ra, 2030-yilga qadar 
aholi soni 100 ming nafardan oshiq tuman 
va shaharlar soni 159 tadan 200 taga yetadi. 
Bu joylarda ichimlik suvi va kanalizatsiyalar 
quri l ishini moliyalashtir ishga alohida 
yondashishni talab etadi. Shuning uchun 
ijtimoiy va ishlab chiqarish infratuzilmasini 
rivojlantirish dasturida aholisi 50 mingdan 
ziyod bo‘lgan shaharlarda ichimlik suvi va 
kanalizatsiya bo‘yicha loyihalar faqatgina 
DXSH asosida shakllantiriladi.

Ijtimoiy himoyaga muhtoj aholi turmush 
sharoitini inobatga olgan holda individual 
va samarasiz sol iq hamda bojxona 
imtiyozlari butunlay bekor qilinadi. Bunda 
sol iq imtiyozlari  samaradorl igi  sol iq 
bazasi, investitsiyalar hajmining o‘sishi 
va yangi doimiy ish o‘rinlarini yaratishiga 
qarab baholanadi. Soliq tizimiga axborot 
texnologiyalarini yanada keng joriy qilish 
va insofsiz to‘lovchilar bilan ishlashni 
kuchaytirish bo‘yicha ishlar davom ettiriladi.

Muhim yo‘nalishlardan yana biri jahon 
bozorlariga integratsiyani kuchaytirishdir. 
Shu bois bojxona tartib-taomillari Jahon 
savdo tashkiloti talablariga moslashtirilib, 
milliy qonunchilik va tashqi iqtisodiy faoliyatni 
tartibga solish amaliyotini JST qoidalari bilan 
uyg‘unlashtirish ishlari tezlashtiriladi.

Sir emaski, kredit hajmini oshirish, ularning 
foizlarini tushirish – tadbirkorlar kutayotgan 
eng katta masala. Shu maqsadda chet el 
banklarini olib kirish, yangi xususiy banklar 
ochishni rag‘batlantirish hamda depozitlarni 
kengaytirish hisobiga kreditlar uchun resurs 
bazasini keskin oshirishga asosiy maqsad 
sifatida qaralayotir. Kichik biznes uchun 
14 foizdan oshgan kredit foiz xarajatlarini 
Tadbirkorlikni qo‘llab-quvvatlash jamg‘armasi 
qoplab beradi.

Har bir tumanda kamida 1 ming ish 
o‘rni yaratadigan 2 tadan yangi sanoat 
zonalari tashkil etiladi. Qo‘shilgan qiymat 
solig‘ini qaytarish shartlari 15 tadan 5 taga 
qisqartiriladi, 107 ta davlat xizmati bo‘yicha 
to‘lovlar miqdori 2 barobar qisqartiriladi, 10 
million so‘mdan yuqori soliq sanksiyalari faqat 
sud tartibida amalga oshiriladi.

Keyingi yillarda iqtisodiyotimiz yuqori 
sur’atlarda o‘sishining asosiy omillaridan 
biri – sanoat tarmoqlari rivojlanishi bo‘ldi. 
Mavjud imkoniyatlardan samarali foydalangan 
holda 2030-yilgacha mis ishlab chiqarish 3,5 
barobar, oltin – 1,5, kumush – 3, uran – 3 
barobar oshiriladi.

Bu kabi keng va tarkibiy o‘zgarishlar 
2024-yil uchun belgilab olingan yalpi 
ichki mahsulot hajmini kamida 6 foizga 
ko‘paytirish, ya’ni 100 milliard dollarga 
yetkazish maqsadlariga erishish imkonini 
beradi. Shu bilan birga, yirik tarmoqlarda 
qo‘shilgan qiymatni 45 foizdan oshirish, 
tannarxni 15 foizga kamaytirish, jami 
sanoatda 7 foiz o‘sishni ta’minlash bo‘yicha 
vazifalar esa mamlakatimiz iqtisodiy 
qudratini oshirish va xalqimizning farovon 
hayot kechirishini ta’minlashga xizmat qiladi. 

Qisqacha aytganda, amalga oshirilayotgan iqtisodiy islohotlar o‘zining samaradorligi 
bilan yurtdoshlarimiz va jamiyatimiz hayotida ijobiy iz qoldirayotganiga guvoh bo‘lib 
turibmiz. Davlatimiz rahbari tomonidan taklif etilayotgan yaqin va uzoq istiqbolga 
mo‘ljallangan islohotlar rejasi o‘zining yuksak samaradorligi bilan mamlakatimiz 
taraqqiyotida o‘z ifodasini topishi muqarrar.

Nodir JUMAYEV,
Oliy Majlis Qonunchilik palatasining Sanoat, qurilish va savdo masalalari 

qo‘mitasi raisi, iqtisodiyot fanlari doktori, professor.

Sanoatda qo`llab-quvvatlash mexanizmlari, birinchi 
navbatda, yuqori qo`shimcha qiymat yaratadigan 
mahsulotlar ishlab chiqarishni ta’minlaydi. 
Shundan kelib chiqib, joriy yilda qo`shimcha 
qiymatni oshirish, xarajatlarni 15 foizga 
kamaytirish va sanoat o`sishini 7 foizga ta’minlash 
vazifasi belgilab olindi. So`nggi olti yilda 
mamlakatimiz sanoatiga jalb etilgan investitsiyalar 
hajmi 7 barobar oshdi, keyingi uch yilda 14 mlrd. 
dollarlik uskunalar import qilindi.

